CONGREGATIO GENERALIS LVIII
30 octobris 1963

Exc.mus P. D. PericrLEs FErici, arch. tit. Samosatensis, secre-
tarius generalis Ss. Concilii:

Audiant Patres! Hoc mane, dum in hanc aulam conciliarem perge-
bat, in ipsa hac Civitate Vaticana, improviso morbo corteptus, obiit
exc.mus D. Franciscus Beckmann, arch. Panamensis. Oremus pro anima
eius!

Em.mus P. D. Eugenrus card. TiSSERANT, alternatim cum Patri-
bus, De profundis recitavit, cum versiculis et oratione.

Secretarius generalis: Moderabitur hanc 58 congregationem genera-
lem em.mus ac rev.mus P. D. card. Iacobus Lercaro, arch. Bononiensis.
Ordo rerum agendarum in hac congregatione generali hic est:

Distribuetur durante congregatione fasciculus continens emendatio-
nes circa capp. VI et VIII schematis de sacra Liturgia, nempe de arte
sacra deque sacra supellectile.

Postquam lecta fuerint nomina eorum qui verbo uti petierunt
circa cap. IV schematis de Ecclesia, imprimis procedetur ad suffragatio-
nem illorum quinque punctorum seu quaesitorum quae heri nota facta
sunt et distributa sunt typis impressa. Suffragatio fiet successive circa
singula quaesita, ut fit pro emendationibus, nempe iubente moderatore
legetur quaesitum et dabitur schedula; deinde alterum quaesitum et al-
tera scheda dabitur, ita ut suffragatio fieri possit cum omni commodi-
tate et tranquillitate.

Deinde, si tempus suppetet, prosequetur suffragatio circa tres reli-
quas emendationes de cap. VII de sacra Liturgia. Suffragationes circa
capp. VI et VIII incipient, post debitam relationem, crastina.

Lego igitur nomina Patrum qui verba facere petierunt circa cap. IV
schematis de Ecclesia: em.mi ac rev.mi DD. cardd. Aemilius Léger,
arch. Marianopolitanus in Canada, Toannes Urbani, patr. Venetiarum in
Ttalia, Ferdinandus Cento, Augustinus Bea; exc.mi DD. Gerardus Huy-
ghe, ep. Atrebatensis in Gallia, Renatus Fourrey, ep. Bellicensis in Gal-
lia, Villelmus Conway, arch. Armachanus in Hibernia, Toannes Russell,
ep. Richmondiensis in Statibus Foederatis Americae Septemtrionalis,

Angelus Fernandes, arch. coad. Delhiensis in India, Franciscus Franié,
ep. Spalatensis in Tugoslavia, Sebastianus Soares de Resende, ep. Beiren-
sis in Mozambico, Dominicus Hoang-van-Doan, ep. Quinhonensis in
Vietnam; rev.mus P. Benedictus Reetz, sup. gen. Congregationis Beu-
ronensis O.5.B.; exc.mi DD. Ioseph Martin, arch. Rothomagensis in
Gallia, Isidorus Emanuel, ep. Spirensis in Germanta, Ildefonsus San-
sierra, ep. aux. S. Toannis de Cuyo in Argentina, loannes Gonzilez, arch.
tit. Oxyrynchitanus in Columbia, Toseph Van Kerckhoven, sup. gen.
Missionariorum S. Cordis Iesu, Villelmus Van Hees, mag. gen. Ordinis
S. Crucis, Cornelius Lucey, ep. Corcagiensis in Hibernia, Christophorus
Butler, sup. gen. Congregationis Anglicae O.S5.B., Alfonsus Dutil, sup.
gen. Missionariorum B. Mariae Virginis a « La Salette », Aurelius Del
Pino, ep. Illerdensis in Hispania, Eduardus Schick, ep. aux. Fuldensis
in Germania, Placidus Cambiaghi, ep. Novariensis in Italia, Carolus
Woijtyla, ep. vic. cap. Cracoviensis in Polonta.

Moderator: Exc.mus D. secretarius generalis velit legere primum
quaesitum de quo fiet suffragatio.

Secretarius gemeralis: Antequam legam primum quaesitum, iterum
lego praemissa quaesitorum ... [c¢f. pag. 573). Quaeritur igitur:
1. « Utrum placeat Patribus ita apparari schema ut dicatur episcopalem
consecrationem summum gradum sacramenti Ordinis constituere ». Re-
sponsio est per placet vel non placet.

1

Em.mus P, D. PAULUS AEMILIUS carp. LEGER
Archiepiscopus Marianopolitanus

Venerabiles Patres, carissimi Observatores et Auditores,

Circa caput de vocatione ad sanctitatem quasdam considerationes
proponendas habeo, 1. circa laicorum sanctitatem; 2. circa theologiam
vitae consecratae.

1. De laicorum sanctitate. Ut melius pateat quam necessatium sit
apte de sanctitate laicorum tractare in constitutione de Eeclesia, forsan
oporteret breviter evocare phaenomenon ab omnibus notum. Monastica
sanctitas diuturne in Ecclesia praevaluit ut quasi unicus archetypus cul
omnis sanctitas christiana accommodanda fuerit. Beneficia quae ex illa
inspiratione spirituali certe exsurrexerunt abscondere non debent detri-
menta vera quae ex tali universali diffusione unici typi sanctitatis orta

sunt pro clero saeculari et maxime pro laicis. Laici enim vitam ita diver-
sam ab illa monachorum et religiosorum ducunt, ut sanctitas eis visa
est aliquid quasi inaccessibile. Vita eorum quotidiana eis apparuit ut
incompatibilis cum mirandis exemplis quae eis proponebantur. Itaque
fideles multi frustra quaesierunt modum vivendi secundum Evangelium
et magna fuit deperditio spiritualium virium in Ecclesia.

Cum gaudio ergo a laicis accipientur illa quae in cap. IV dicuntur
de eorum sanctitate. Optima dicuntur quae forsan ut perficiantur se-
quentia proponere vellem.

2) In toto capite, unicus aspectus specificus vitae laicorum tan-
gitur, nempe vita matrimonialis. Mihi autem opportunum videretur
extendere exercitium sanctitatis ad alia officia communia vitae laicorum.
Praeter vitam matrimonialem et familialem, quae sane particulariter emi-
net, habentur omnes activitates in societate terrestri (vita laboris, vita
politica, vita culturalis et otii...} per quas et in quibus sanctitas modo
congruo excoli debet. Item laicorum sanctitatis exercitium extendi de-
bet ad omnes aetates vitae, a iunioribus usque ad seniores, et ad illos
omnes qui in caeclibatu non consecrato vivunt.

b) Art. 31 media ad sanctitatem proponit modo ambiguo et par-
tiali. Ambiguitas habetur quia dubium innuitur de vera et reali vocatione
christifidelium omnium ad consilia evangelica. Partialis autem est medio-
rum expositio, nam expressa mentio non fit nisi de generali observa-
tione caritatis et de praxi trium traditionalium consiliorum. Opportu-
num autem esset etiam fidei et spei cultum et incrementum expresse pro-
ponere. Item, si sic dicta consilia evangelica ecmnibus fidelibus convenit
proponere, illa tamen non tantummodo secundum partialem ambitum
votorum religiosorum sed secundum totum ambitum Sermonis Mon-
tani, ad quem referri debet ut ad « La grande charte », « la Constitu-
tion » Regni Dei. Etenim ea, quae consilia vocamus, in Evangelio ex-
tenditur etiam ad iustitiam, ad humilitatem, dulcedinem, misericordiam;
quae omnia necessaria sunt christianis tempotis nostri si faciem Ecclesiae
renovare desiderant in sanctitate, Immo S. Paulus ad has virtutes saepe
saepius et potius quam ad consilia sic dicta hodie evangelica se refert.
Practerea, sic vitabitur periculum nimis ligandi spiritualitatem laicorum
consiliis uti in Institutis Religiosis traditionaliter recipiuntur.

¢) Opinione mea, spiritualitas laicis vere aptata numquam orie-
tur in Ecclesia nisi in dies augeatur numerus Jaicorum qui ad vitam in-
tellectualem Ecclesiae accedant. Hortandi sunt igitur laici ut uno cum
clericis et religiosis scientias sacras et praesertim theologiam de rebus
terrestris investigent. Immo, ad licentiam et doctoratum obtinendum in
his disciplinis vehementer incitentur. Ad elaborationem spiritualitatis lai-

corum multum etiam iuvabit si laici in Facultatibus Sacrarum Scientia-
rum et in Seminariis ad docendum invitantur,

2. De theologia vitae comsecratae. Vita religiosa et aliae species
vitae consecratae ad Ecclesiam valde intersunt et optatur ut de eis theo-
logica fundamenta clare exponantur in praesenti capite. Ea quae sequun-
tur ad hoc cooperare vellent.

a) Reditus ad fontes est clavis renovationis theclogiae. Ad theo-
logiam ergo vitae consecratae ut ita dicam renovandam attendere debe-
remus modo magis accurato ad ea quae in Sacra Scriptura et in traditione
dicuntur de vita consecrata. In particulari pluribus apparet tria tradi-
tionalia consilia non eodem modo in Scriptura fundari. Dum enim oboe-
dientia, ut consilium, problemata exegetica difficilia ponit, virginitas in
Scriptura et in traditione particulariter eminet (ita ut martyrium et virgi-
nitas in documentis usque adhuc in Liturgia adhibitis aequiparentur)
et a quibusdam videtur ut ex se sola virginitas vitam consecratam con-
stituens. Mea opinione, haec doctrina sanis fundamentis innititur,

Propterea, priusquam de vita religiosa secundum disciplinam trium
votorum nunc vigentem in Ecclesia tractetur, utile esset communia di-
cere de vita consecrata in genere seu de vita omnium illorum qui sa-
cram virginitatem profitentur. Sic in sua vera luce apparebit caelibatus
cleri saecularis.

5) Nullam expressionem proponendam habeo ad designandam il-
los qui publice et coram Ecclesia tria vota profitentur. Attamen, expres-
siones sicut: « Ei qui in statu perfectionis vivunt », « Ei qui vocantur
ad consilia evangelica », « Ei qui Christi imitationem profitentur », hae
expressiones et aliae similes mthi videntur inadaequatae in schemate theo-
logico. Illae enim locutiones quodammodo extenuant et obscurant doc-
trinam tanti momenti de omnium vocatione ad perfectionem, ad sancti-
tatem, ad imitationem Christi vi ipsius consecrationis et professionis
baptismalis. Dixi.

Animadversiones additae;

Art, 34. Ille articulus omitti posset in praesenti schemate. Relationes inter
instituta religiosa et auctoritatem in Ecclesia non directe pertinent ad subiectum
de quo agitur, nempe ad sanctitatem. Tales considerationes locum proprium potius
habent in schematibus de religiosis et de cura animarum. Practerea iam prius, in
cap. II praesentis constitutionis, clare affirmatur iurisdictio universalis Summi
Pontificis quae religiosorum exemptionem fundat.

Art. 35 Prima paragraphus non pertinet ad praesens caput. Opinione mea,
non convenit insinuare criteria {de cetero theologice incerta) ad classificanda, se-
cundum maiorem et minorem petfectionem, diversa instituta religiosa. Praeterea
quaestio proponi potest: « uttum talis classificatio multum adiuvabit ad renova-
tionem vitae religiosae in Ecclesia »?

Paragraphus secunda ejusdem articuli opportuna dicit ubi affirmat consilia
evangelica prodesse personae humanae. Talis autem consideratio reservari non debet
vitae religiosae sed, in generali conclusione capitis, dici deberet de omni fidelitate
ad Evangelium, in quocumque modo vivendi. Aestimatio Concilii amplecti deberet
omnes et saepe arduas conditiones vitae humanae ubi maximo et fortissimo animo
christiani integram fidelitatem servant Evangelio Christi,

Art. 36, Conclusio, sicuti nunc proponitur, est principaliter de sanctitate
religiosorum et secundarie de omnium vocatione ad sanctitatem. Quod autem
consentaneum non est cum ipso titulo capitis. Proponerem ut conclusio generalis
sit, i. e. de omnium vocatione ad sanctitatem et hortetur omnes, quicumque sint,
ad sese humiliter interrogandum de sua constantia fidei Christo promissae. Item
omnes, ne frattibus tristitiae et scandalo fiant, humiliter discapt omnem fiduciam
non in opetibus sed in gratia Christi esse reponendam.

2
Em.mus P. D. IOANNES carp. URBANI

Patriarcha Venetiarum

Venerabiles Patres,

Caput de universali omnium vocatione ad sanctitatems omnibus non
solum opportunum, sed necessarium videtur. Tamen, adhaereo propo-
sitionibus circa sanctitatem Ecclesiae quas beri dixit em.mus card. Ruf-
fini et opto ut in schemate inserantur.

Si autem,’ conamina nostra eo tendere debent ut Ecclesiae naturam,
pulchritudinem, sanctitatem hominibus nostrorum temporum exhibea-
mus, profecto non minus necessarium videtur ut fusius etiam de Eccle-
sia caelesti ac de communione sanctorum loquamur.

Nisi enim, data opera, de illis agamus, qui Christo glorioso indefec-
tibiliter incorporati sunt, qui in statu sanctitatis consummatae cum Chri-
sto in caelesti Hierusalem regnant et qui non solum longe maiorem sed
etiam sanctiorem partem Ecclesiae constituunt, ... Ecclesiae descriptio
mutila et manca remanebit et ne nostra quidem cum Christo unio adae-
quato modo exhibebitur: dum Christo enim unimur, Christo toti uni-
mur et ergo Ecclesiae quoque caelesti quae Christo tam intimo modo
unita est.

Et, re vera, vocationem nostram ad sanctitatem in Ecclesia nec plene
vivere nec complete exhibere poterimus, si illas multiplices relationes
praeteribimus quibus nos cum sanctis caelitibus unimur.

Etenim ipsi exemplar et typus sanctificationis nostrae sunt et simul
praeclari patroni et benefactores nostri. Merita sua, quae in totum
Corpus mysticum redundant, pro nobis offerunt et continua intercessione
pro nostra sanctificatione interpellant; ex nostra cum illis unione tandem,

cultus noster sanctam plenitudinem ac singulare robur accipit, cum Ec-
clesia caelestis suppleat Ecclesiae peregrinantis defectibus.

Convenit ergo quam maxime ut sanctitatem et sanctificationem no-
stram in Ecclesia etiam ex hac nostra unione cum Ecclesia sanctorum
caelitum explicemus.

Tale propositum non ob solas rationes theologicas iustificatur sed
etiam valde suadetur ob rationes oecumenicas et pastorales.

Optimam enim opportunitatem sic habebimus explicandi guownam *
sensu et quo modo cultus sanctorum ita exercendus sit ut neque per
excessum neque per defectum honori illius offendamus, qui in sanctis
suis vivit ac operatur, qui nobis in illis ministrat et a nobis in illis ipse
honorari wvult.

Cultus enim® sanctorum, secundum mentem Ecclesiae intellectus,
haud obstat cultui nostro theocentrico et christocentrico sed ipsum
mirabiliter ditat, cum non ad personas a Christo separatas dirigatur
sed ad personas quae Christo quam intime unitae in eius virtute nos
adiuvant et plus ceteris concutrunt ut, sicut ait Augustinus, Christus
totus constituatut.

Propono ergo, ut expositioni de Ecclesia peregrinante adiungatur
caput vel alignid © de Ecclesia caelesti et de illius momento pro Ecclesiae
terrestris sanctitate et sanctificatione, Et textum inserendum schemati
secretariaiui generali, tradam.” Dixi.

In textu scripto tradito: ' Caput de sanctitate Ecclesiae et de universali om-
nfum vocatione ad sanctitatem placet, Non solum opportunum, sed necessarium

mihi videtur. ? tamen, secundum intentionem iam a Summeo Pontifice Ioan-
ne XXIII expressam, deinde vero a Summo Pontifice Paulo VI pluries iteratam.
* nostra, * quo. 5 deest, 6 deest. 7 Schema capitis in exemplum

secrefariae generali trado,

Moderator: Exc.mus secretarius generalis legat secundum quaesitum.
Secretarius generalis: « Utrum placeat ... » [cf. pag. 574].

3
Em.mus P. D. FERDINANDUS carp. CENTO

Venerabiles Fratres, dilectissimi Observatores ef Auditores,

Argumentum gratissimum de vocatione ad sanctitatem in Ecclesia,
quod animum nostrum gaudio replet, hoc in schemate apte pertractatur;
liceat tamen mihi quaedam suggerere,

Opportunum omnino erat, uti iam duo cardinales insinuarunt, in
prooemio huius capitis recoletre sanctitatem unam esse ex notis distincti-
vis verae Ecclesiae, immo notam radiantis fulgoris utpote quae, cum ad
heroicum gradum sanctitas pervenit, signis etiam caelestibus exornatur
et firmatur,

Porro, quamvis « solus sanctus » Christus Dominus dici possit ac
debeat, « sancta » nihilominus fuit ac est Ecclesia eius sponsa, non
solum quia sanctae et inviolabilis doctrinae evangelicae depositum cu-
stodit, quia insuper sacramentorum et gratiae dispensatrix est, sed etiam
quia semper inter eius membra quaedam ita excelluerunt ut summa fa-
stigia perfectionis christianae attigetint ac fidelius divini Redemptoris
imaginem expresserint.

Eo magis insuper ' Ecclesia in decursu temporum floruit, quo maior
fuit numerus sanctorum eius, et vicissim, ut recte notat Daniel Rops,
in monumentali suo opere de historia Ecclesiae.

Tam alii Patres de universali vocatione christianorum ad sanctitatem
cuiusvis aetatis, sexus, gentis, conditionis socialis edixerunt. Recentio-
res Summi Pontifices, praesertim inde a S. Pio X, hanc doctrinam, actibus
magisterii supremi, pluries in mentem revocarunt,

Numgquam tamen assertum hoc sufficienter praedicabitur, ad refel-
lendam opinionem, late quidem diffusam, sanctitatem esse privilegium
exclusivum clericotum et religiosorum.

Divinae Providentiae dispositione fit ut, proximo adveniente die do-
minico, sollemnis beatificatio celebretur humilis laici, Nuntii Sulpritii,
qui mundi plausum attrahit suarum virtutum fragrantia.

Fas nunc sit praesidi commissionis de apostolatu laicorum, Sacrae
Rituum Congregationi humiliter commendare ut frequenter assumantur
et ad felicem portum perducantur, Domino opitulante, processus laico-
rum, qui vitam suam in ordinariis ... condicionibus duxerunt, et hoc
ad populi christiani salutare incitamentum. Utinam huic #eo * voto una-
nimiter adhaereat Sacrosanctum Concilium Vaticanum II!

Opportuna mihi offertur occasio laudes iis piis associationibus tri-
buere, quae hunc praecise finem intendunt, nempe, conscientiam univer-
salis vocationis ad sanctitatem urgere ac excitare, Exstant, quantum scio,
huiusmodi sodalitates, Romae, in urbe Brugis in Belgio et in quibusdam
nationibus mundi hispanici. Desiderandum est ut earum activitas foe-
cundior evadat et alibi quoque diffundatur.

De hac insuper re, saepe loquantur oratores sacri, saepe scribant
doctores ac catholici publicistae.

At minime obliviscantur, ut recte notavit in alia congregatione ge-
nerali card. Richaud, elementum essentiale perfectionis christianae spi-

ritum esse mortificationis. Iesus enim dixit: « Qui vult venire post me,
abneget semetipsum, tollat crucem suam et sequatur me » ... Plures’
etiam hodie adsunt, sicut et tempore Pauli apostoli, « inimici Crucis
Christi » ...°, qui de poenitentia nec verbum audire volunt, et Christum
praesentare intendunt’ sine cruce, ut beme quondam sese expressit
exc.mus Fulton Sheen.

Hoc ducti spiritu, nonnulli eo perveniunt, ut dictitare non ambigeant
jam iam anachronistica esse hodie claustra contemplativarum, quarum
vita tota insumitur in oratione et poenitentia.

Ad angelicas illas virgines, quae, hortationi obsecundantes insertae
in encyclica sanctae memotiae loannis XXI1I Poenitentiam agere, dum
Concilium celebratur, frequentiori prece et acriori asperitate divina lu-
mina implorant pro efus felici exitu, ad illas ° vox nostra perveniat, pro-
fundae admirationis ac grati animi testimonium,

Nostris hisce temporibus, peculiaris necessitas adest expiandi tot ac
tam gravia facinora quibus divina Bonitas indesinenter offenditur. Prout
lamentabatur Pius XII, sensus ipse peccati fere evanuit, omnesque leges
morales ® divinae et humanae impie violantur. Quam maxime ergo opus
est iustitiam Dei placare et suam misericordiam supplicare. Praedicatio
proinde nostra ne spiritui mundano blandiatur, sed afflatu Christi cru-
cifixi potius informetur,

Sinatur, tandem, mihi concludere cum hac oratione, qua nulla potest
concipi Deo acceptior et populo christiano utilior: « Domine, concede
semper sanctos Ecclesiae tuae ». Dixi.

In textu scripto tradito: ' deest. % vitae, ¥ deest, *(M:. 16, 24).
5 Perplures. ¢ (Phil. 3, 18). " praetendunt. 8 deest. % deest.

Moderator: Excmus D. secretarius legat tertium quaesitum cum
notis.

Secretarius generalis: « Uttum placeat ... » [¢f. pag. 574]. Cum no-
ta se referat etiam ad hoc tertium quaesitum, lego notam... [ c¢f. pag. 574].

4
Em.mus P. D, AUGUSTINUS carp. BEA

Venerabiles Patres conciliares,

Schema de sanctitate #obis propositurmn' multa continet quae pul-
cherrima sunt et quae certe uberem fructum inter fideles ferent. Sed,
mea quidem humili sententia, adhuc petfici potest et debet.

1. Tenor schematis, prout iacet,’ non est satis realisticus. Quicum-
que Ecclesiam apertis oculis conspicit, sive in historia praeteritorum
saeculorum sive hodie, facile intelliget eam, praeter sanctos, etigm * mul-
tos peccatores inter membra sua habere. Si Ecclesia fuisset sancta simzpli-
citer, saeculo XVI, « reformatio » quae dicitur, non habuisset rationes.
Ecclesia eschatologice considerata, plene et perfecte sancta est; sed donec
est « in via », praeterquam quod sancta sunt eius doctrina, eius media et
dona, eius auctoritas, sanctitas eius eo quoque ostenditur guod’ natura
sua, tendit ...> in sanctitatem membrorum, sed ® hunc terminum nunquam
« petfecte » consequitur. Sanctitas Ecclesiae peregrinantis est igitur, sub
hoc respectu,’ dynamica, non statica. Ecclesia enim, regnum caelorum
inchoatum, secundum verba ipsius Domini, similis est sagenae missae
in mare et ex omni genere piscium congreganti tam bonorum quam
malorum ..., vel etiam secundum eadem eiusdem Domini verba’ agro
in quo praeter granum etiam inveniuntur zizania ... Sic, secundum
arcana consilia providentiae divinae in Ecclesia usque ad consummatio-
nem saeculi inveniuntur et sancti et peccatores, id quod iam ipse apo-
stolus Paulus confirmat pluribus textibus." Oportet igitur caute adhibere
voces « perfectio », « petfecti », 5i © loquimur de Ecclesia peregrinante,
eo vel magis quia hae voces homini moderno, qui mundum realistice
conspicit,” non adeo placent,

2. Doleo me iterum debere loqui de modo citandi Scripturam, gui
non talis est qualis esse deberet et qualis dignitati buius congregationis
conventt, ut iam heri duo venerabiles Patres, et bodie ent.mus card. Lé-
ger, notarunt.

a) Ac primum quidem, textus loamnes 13: « dilexit suos qui
erant in mundo » non recte citatur. In textu illo verba haec,” « suos qui
erant in mundo », secundum exegetas tam antiquos quam modernos,
paucis exceptis, se referunt ad apostolos quibus Dominus, recedens ex
hoc mundo, maximum signum caritatis dare voluit, scil. extremam suam
humilitatem et caritatem, lavans eorum pedes. Dominus dicit aposzolis:
« Scitis quid fecerim vobis? » ..."” eosque admonet ut ipsi, eisi ceteris
fidelibus praepositi,* secundum suum exemplum agant.

Textus igitur non directe tractat de omnibus fidelibus, sed tantum
sensu aligno accommodato.”

Textus autem, Io. 13, 34, non agit directe de sanctitate, sed de
caritate guatenus est” via ad fidelem sequelam Domini, et proinde cri-
terium — et in hoc est sensus versus — et proinde criterium ™ ex quo
cognoscatur apostolos esse reapse discipulos divini magistri.

Et haec est, praeter Mz, 5, 48 ...”, tota argumentatio biblica i# nostro
textu,” cum in Novo Testamento viginti fere textus inveniantur ubi de

« sanctitate », de « sanctificatione » sermo est (plerumque adhibitis ver-
bis « hagiasmos », « hagiazein » etc.). A S. Paulo solemniter, dicerem
quasi programmatice, statuitur: « Haec est voluntas Dei, sanctificatio
vestra ». Et hoe dicit non ad aliguos particulares sed de ommnibus fide-
libus, ergo omnium statuit vocationem ad sanctitatem. Est, igitur, textus
quasi principalis buius nostri capitis.

Practerea apud eumdem S. Paulum duodecim fere alii textus inve-
niuntur in quibus banc vocationem, eius oviginem, media ad sanctitatem,
perfectionem etus, et difficultates eius osiendit.

Alii tres textus inveniuntur in 1 Petri et unus in epistola S. Tacobi.

Accedunt deinde multi alii textus Novi Testamenti ubi vita christiana
sancta variis modis describitur et praescribitur, eisi non adhibetur for-
maliter vox ipsa sanctitas, « hagiasmos ».*

Ex solo igitur Novo Testamento completa fere doctrina de sanctitate
fidelium hauriri potest, e baec deest in nosiro schemate.” Eadem doc-
trina deinde, exprimitur in treditione christiana inde a primo saeculo tam
verbis quam exemplis. Abstineo a citandis textibus.®

Haec omnia exponi deberent, ut ostendatur doctrinam catholicam de
sanctitate solido fundamento biblico et perpetua traditione antiquae Ec-
clesiae ™ inniti, et sic etiam ® possibilitas fecundi dialogi cum nostris ®
fratribus christianis non catholicis creetur.

3. Hoc eo maioris momenti est quod haec doctrina hodie etiam de-
bet respondere illis qui (utique iam pauciores sunt) tenent naturam hu-
manam peccato originali adeo corruptam esse, ut homo ex se iam non
sit capax ad qualecumque bonum opus * faciendum et iustificetur solum-
modo per imputationem externam iustitiae Christi. Sanctitas de qua in
Novo Testamento sermo est, ab ipsis non adeo * sensu morali intellegi-
tur, sed sensu ontico, i. e., de statu qui” illa imputatione producitur.’
De natura onfica sanctitatis utique etiam * aliqui ex textis supra citatis
loquuntur, longe autem maior pars textuum agit, et clare agit,” de sensu
morali.

Ceterum, quoad omnia consentio cum iis quae modo em.mus cardi-
nalis Urbani exposuit.

Concludo. Solummodo supposito fundamento S. Scripturae et fradi-
tione perpetua antiquae Ecclesiae® doctrina Eeclesiae de sanctitate et
eiusdem praxis in Ecclesia plene intelligi potest ef exponi potest et debet,
et didlogus ¥ cum fratribus christianis non catholicis sic tamtum ® soli-
dum fundamentum haber.”

Quare, videtur optandum, ut schema hac solida argumentatione bi-
blica et patristica compleatur, et sic efficacius reddatur, ut hodiernis exi-
gentiis inserviat,

Particularia autem, simul cum hac interventione, scripto tradam. Dixi.

In textu scripto tradito: ' deest. 2 deest, * deest. * ex, S qui-
dem. $ suotum, at. T deest. ¥ (Mr. 13, 47 ss.). ® deest. o (A
13,24-30). " (Act, 20, 30; 2 Tim. 2,25; 3,8; 1 Tim. 1, 19 etc.).  * quan-
do. B tealistice cogitat, # deest. B Jo. 13, 1 (pag. 18, lin. 29) non
bene citatur, In textu 13, 1 verba. 16 deest. 7 (y. 12). B deest.
¥ deest, 2 qut. Myt criterio. 2 (pag. 19, lin, 18). 2 deest.

* Apud solum S. Paulum circiter 12 tales textus leguntur (Rowmz. 6, 19, 22; 2 Cor.
1,7; Eph. 1, 4; Phil. 4, 8; Col. 1, 22; 1 Thess. 4, 3. 4. 7; 5, 23: Hebr. 10, 10.
14; 12, 10). Accedunt 3 textus ex 1 Petr. (1, 15s.; 2, 5. 9) et unus ex Iaec. (1-4).
His textibus ostenditur sanctitatis necessitas, natura, origo, exercitium, difficul-
tates, media. Accedunt alii textus ubi vita christiana sancta variis modis describitur,

quin adhibeatur vox ipsa sanctitatis. 5 deest. % deest. T traditionis.
2 deest. % deest. # deest. 3 deest. ¥ ontico de. % deest.
¥ deest. % deest, * traditionis perpetuae antiquae, 7 et dialogo.
% deest. ® paratur.

Animadversiones additae:

Pag. 18, lin. 3: «sive ab ea pascuntur »: si expressio ita selunctim a para-
bola pastoris adhibetur, male sonat auribus hominis hodierni; proponitur: « sive
pastores sive ii qui eorum curae concrediti sunt ».

« ...in mysterio Ecclesiae... ad sanctitatem vocantur »: sensus huius expres-
sionis non est valde clarus; fortasse sic: « qui in mysterio Ecclesiae participant...
ad sanctitatem vocantur ».

Pag. 18, lin, 6: « universos ad plenam... »: conveniens esset specificare hanc
elevationem per sacramenta evenire, fere hoc modo: « universos qui baptizantur,
per ipsum baptismum aliaque sacramenta ad plenam... »,

Pag. 18, lin. 10: « per statum vitae... »: propter claritatem melius efferre rem
fere hoc modo: « per specialem vitae statum ab ipsis libere electum et ab Ecclesia
sancitum... »; vel alic modo: « per specialem statum in quo vita instituitur secun-
dum sic dicta consilia evangelica ».

Pag. 18, lin. 22: « et proximum diligant sicut ipse... »: haec combinatio textus,
qui agit de mandato maximo cum alio ubi Christus dedit discipulis suis « manda-
tum novum » non videtur probanda tum ob reverentiam S. Scripturae in puncto tam
magni momenti debitam tum ex ipsa natura rei; mandatum enim de proximo dili-
gendo « tamguam se ipsum » ex Vetere Testamento assumitur et gradum, uti vi-
detur, aliquatenus inferiorem denotat; mandatum autem novum, praecise quia no-
vum est, aliquid novi affert et immediate ad apostolos dirigitur id quod innuit
agi de aliquo gradu magis perfecto caritatis. Fortasse res ita solvi potest; citando
scil. primo mandatum maximum, uti sopat, addendo dein essentialia ex novo man-
dato, fere hoc modo: « proximum diligant sicut seipsos, vel, immo potius, sicut
ipse Christus suos usque in finem dilexit,

Pag. 18, lin, 18: « Sanctitatis autem viam.., unum universaleque mandatum
dedit... »: textus non valde clarus est; numquid Christus sanctitatls viam praecipue
eo aperuit, quod mandatum caritatis dedit? Nonne potius eo quod mediz ad sanc-
titatem, scilicet gratiam, Spiritum Sanctum etc. dedit? Quod eo vel magis dicen-

dum est, quod mandatum illud maximum quod hic affertur, non nunc prime datur,
sed ex Vetere Testamento sumitur,

Pag. 18, lin. 23: « cunctis proinde perspicuum est »: omittere vocem « cunc-
tis » ut servetur modus loquendi obiectivus proprius constitutionis dogmaticae.
Praeterea conclusio fortasse non omnino patet. E praecedentibus enim fere solum
sequitur caritatem omnibus praecipi, non autem sequitur eam a singulis etiam
gtadu perfecto (i. e. sanctitatem) obtineri posse. Demum explicandum esset quid
significet vox « vocate » in hoc contextu,

Pag. 18, lin, 28: « Gratuita.., gratia »: forte omittenda est vox « gratuita »
ne tautologia habeatur, Praeterea fortasse etiam fontes gratiae indicandi essent,
et maxime sacramenta $S. Eucharistiae et Poenitentiae.

Pag. 18, linn. 31s.: « vites... extendant »: estne haec vere expressio latina?
Dicatur: vel « vires protendant », vel « pro viribus » vel « totis vitibus nitantur ».

Pag. 19, lin. 2: « una sanctitas »; melius: una eademque sanctitas.

Pag. 19, lin, 3: « hortatur »: non est stylus constitutionis maxime statim initio
tractationis exhortationes proferre,

Pag. 19, lin. 3: ante exhortationem ad sanctitatem indicari deberet fons huius
sanctitatis secundum illud apostoli: « Noli neglegere gratiam, quae in te est,
quae data est tibi per prophetiam, cum impositione manuum presbyterii » (Tim.
4, 14), id est scilicet illa specialis conformatio ad Christum magnhum Sacetrdotem
quae datur per characterem sacramentalem ordinis et quae est fons ulteriorum
gratiarum propriarum status sacerdotalis.

Pag. 19, lin. 4: « ad imaginem ordinis episcoporum etc. »: expressiones omni-
no obscurae sunt. Episcopi ad statum perfectionis « consecrantur » (n. 4, pag. 24);
sed in vita ipsa omnes suztne in hoc statu?

Pag. 19, lin. 8: «ut Sancti Patres docent »: in nota 5 (pag. 24) ne unus
quidem ex eis citatur; nonnisi recentissima documenta Supremi Magisterii Ee-
clesiae citantur. Nonne hae veritates etiam documentis traditionis antiquae pro-
bari possunt et debent?

Pag 19, lin. 12: « propaginem reliquerunt »: videtur agi de exemplis, quae
hi sacerdotes posteris reliquerunt: sed « propago » minime hoc significat, sed vel
posteros vel stitpem (rampollo, schiatta, discendenza, prole etc.). Quis est ergo
sensus?

Pag. 19, linn. 16 ss.: nonne loco merae exhortationis potius coniugibus indi-
candum esset, quomodo ex ipsa vi sacramenti matrimonii gratias hautire possint
ad sese invicem et prolem sanctificanda? Sacramentum enim matrimonii « ma-
gnum est, ... in Christo et in Ecclesia » (Eph. 5, 32), id est quatenus significat unio-
nem mysticam Christi sponsi cum Ecclesia sponsa. Ex hac autem qualitate matri-
monii christiani, quatenus sacramentum est, fluunt praecise gratiae necessariae ad
vitam christianam sanctam coniugum et familiae totius,

Pag. 19, lin. 20: quid significat « fraternitatem caritatis aedificant »?

Pag. 19, linn. 26-28: « fervida fidelitate... fidelius servent »: quae est fidelitas
maior quam « fidelitas fervida »?

Pag. 19, linn, 29-32: quis est hic « mundus » qui extra Ecclesiam habere debet
« impensiorem vitam spiritualem »?

Pag. 19, lin. 34: « sanctificationis forma... »: sunt expressiones scholasticae:
fortasse melius « sanctificationis natura (indoles) » vel aliquid simile.

Pag. 19, lin. 37: « cotidiano opere... exseritur »: fortasse melius « cotidiano
exercitio... consistit » vel « perfectio attingitur vel excrescit ».

Pag. 19, lin. 39: «sacris et sacramentalibus actionibus »;: de quanam re agi-
tur de « sacramentis » vel de aliquo alio?

Pag. 20, lin. 2: quo sensu omnia sanctificationis media procedunt a caritate?
Num baptismus et gratia « a caritate procedunt? ».

Pag. 20, lin. 7: citentur textus ex evangeliis in quibus consilia dantur: pro
paupertate Mz 19, 21. Item textus pro vitginitate non ponantur tantum in nota
sed in textu ipso.

Pag. 20, lin. 7: definitio vel descriptio paupertatis non placet, Primo, loco
« regni caelestis » dicendum esset « regni Dei», nam in hac ultima expressione
comprehenditur secundum Evangelia tum stadium terrestre regni Dei, id est Ec-
clesia, tum caeleste. Hic duplex status non clare indicatur expressione « regni
caelestis » (evangelia non loquuntur de regno caelesti sed de « regno caelorum »).
Dein in definitione paupertatis aliquid dicendum esset de seguelz Christi secundum
supra citata verba « Si vis perfectus esse... venj sequere me ». Id est, paupertas
eligitur tamquam via ad Christum pressius sequendum.

Pag. 20, lin. 10: numquid virginitas et castitas sunt eadem res? In textibus
S. Scripturae supra laudatis (Mz. 19, 11; 1 Cor. 7, 7s.) agitur de virginitate, non
tantum de castitate,

Pag. 20, lin. 10: « Deo dicata castitas » habetur etiam in casto coniugio; de
hac re hic non agitur,

Pag. 20, lin, 14: «fecunditas in mundo »: haec idea, sane pulcherrima, ali-
quomodo probari debere saltem allato illo pulcherrimo textu ex nota 11 e S. Cy-
priano: « ...in illis largiter floret Ecclesiae Matris gloriosa foecunditas ». Forte
posset addi haec ratio theologica: illa completa devotio Deo, quae ultima ratio vir-
ginitatis exsistit, nihil aliud est quam perfecta erga Deum caritas. Cum autem
foecunditas in ordine supernaturali pendeat a gradu gratiae vel caritatis, patet vir-
ginifatem esse principium maximae foecunditatis spiritualis.

Pag. 20, lin. 15: clare dicatur non dari explicitum consilium Domini de oboe-
dientia, sed Ecclesiam exemplum Domini considerando (cf. Rom. 5, 18s.; Phil.
2, 8) hanc conclusionem a vita Domini duxisse,

Pag. 20, lin. 18: « per eorum praxinz »: vox « praxis », quae hic et in sequen-
tibus identidem de exercitio vel professione consiliorum evangelicorum adhibetur,
non videtur apta (« la pratica », « la pratigue »); proponitur proinde ut huic voci
substituantur: exercitium vel professio consiliorum evangelicorum (uti fit pag. 21,
lin. 141); alibi item verbum adhiberi posset « consilia evangelica colere ». Vox
« praxis » occurrit: pag. 20, lin. 22; pag. 20, lin. 39; pag. 22, lin. 34; pag. 23,
lin. 6.

Pag. 20, lin. 20: « quamobrem »: nexus cum praecedentibus non est clarus. E
praecedentibus potius contratium sequi videretur, Nam in praecedentibus exerci-
tium consiliorum evangelicorum omnibus Christi fidelibus simpliciter commenda-
tur. Hic autem agitur de aliqua limitatione, Etgo res potius opponitur praecedenti-
bus et aliqua voce veluti « sed », vel « autem » introduci deberet.

Pag. 20, lin, 22: « nist secundum charisma »: cum vox « charisma in lingua
theologica inde a saeculis potius de donis extraordinariis adhibeatur, non autem
de vocatione ad vitam religiosam et ad exercitium consiliorum, melius dicitar:
« secundum donum et mensuram gratiae a Deo acceptorum »,

Pag. 20, lin. 23: quid significat: « rectos affectus in rem deducere »?

Pag, 20, lin. 24: « ut in usu mundanarum rerum »: melius « usu retum buins
mundi », « mundanus » enim iam male sonat de re spiritn mundi infecta, id quod
non quadrat ad hunc textum. Quae hic commendantur, ostendunt lacunam ali-
quam in textu adesse in quantum scilicet in eo ne verbum quidem dicitur de sui
abnegatione et mortificatione et propria cruce ferenda (Mz. 16, 24 etc.). Et tamen
haec elementa omnino essentialia sunt pro spiritualitate Evangeliorum et S. Pauli.
Nisi haec dicantur, vere periculum est, ne caritas de qua in praecedentibus sermo
est, tantum sensu aliguo affectivo et sentimentali intelligatur (cf. supra: « rectos
affectus »). Re quidem vera iure affirmari potest sanctitatem quidem [ormaliter
in perfectione caritatis consistere, hanc tamen sine efficaci et forti abnegatione sui
et mortificatione sui ipsius minime consistere posse.

Pag. 20, lin. 27: « plutes »: nonne potius deberet dici « plurimos »? Haben-
tur enim hodie centena milia et decies centena milia horum virorum et mulierum,

Pag, 20, lin. 24: iterum « plures »; quinam est scopus linearum sequentium
de iis, qui « privatim observant » consilia? Forte est sermo de iis qui illa observant
non in aliquo speciali vitae statu, idest non in statu religiosorum? An de « Insti-
tutis saecularibus » cogitatur? Sed tunc hoc clare dici deberet.

Pag. 20, lin. 32: « Deo summe dilecto »: expressio minus felix; forte melius:
« Deo summa dilectione... ».

Pag. 20, lin. 33: « servitio diffusionis amoris... »: quinam est sensus huius ex-
pressionis? Item quid significant verba « spiritualibus exhortationibus sparsis »?
De quanam re concrete agitur?

Pag. 20, lin. 39: « vocati accedunt »: forte melius loco praesentis historici
« paulatim accedere coeperunt »,

Pag. 21, lin. 1: « quae statum proprium in Ecclesia constituit... ».

Pag. 21, lin. 3: «crescit... »: loco praesentis historici qui non valde clarus
est, forte melius dicatur: « mirabiliter.., excrevit et in dies magis diffunditur »
(non intelligitur quid significat « ramis diffunditur »).

Pag. 21, lin. 4: cur dicitur « ratione habita divinae Ecclesiae constitutionis »?
Quid hoc incisum ad rem in hoc textu?

Pag. 21, lin. 5: « non est intermedium... »: num necessarium est hanc quae-
stionem in Coneilio tractare? Nullo modo clarum est, de qua re agatur. Res aut
omittatur aut clarius exponatur, ratio lin. 6 allata ad probandum non agi de statu
intermedio, rem non probat; non est enim hic quaestio wnzde i vocentur, qui
statum religiosum amplectuntur, sed quamnam positionem in Ecclesia habent illi
qui statum religiosum fam amplexi sunt.

Pag. 21, lin. 11: «in qua mysterium eius... operatur »: forte melius « in qua
ipse mystice vivit et operatur » (« mysticum » dicitur id quod est in ordine gra-
tiae, uti v. g. Corpus Christi mysticum).

Pag. 21, lin. 13: « plenior illa abnegatio »: de hac abnegatione hucusque nihil
dictum est, neque in genete neque de eius connexione cum exercitio consiliorum
evangelicorum.

Pag. 21, linn, 14-17: nonne aliquornodo explicandum esset, quo modo pro-
fessio consiliorum haec omnia significet?

Pag. 21, lin. 19: «via praeclara sit amoris ».., forte clarius: « via praeclara
sit gd amorem... » (cf. infra linn. 23 s.).

Pag. 21, lin. 19: « eiusque sanctitatis »: hoc « eiusque » certe refertur ad

vocem « Ecclesia », sed cum post hanc vocem sequantur voces « Spiritus Sancti »,
ne confusio fiat, vox « Ecclesiae » repetenda esset ita ut dicatur: « Ecclesiaeque
sanctitatis... »,

Pag. 21, lin. 21: « Christifideles »; num omues?

Pag. 21, lin. 24: « Ecclesiae eiusque mysterio... coniungant »: expressio non
est valde clara; proponitur: « Eiusque vitae mysticae ».

Pag. 21, lin. 25: vox « assecla » nimis longe distat et proinde melius hic repe-
titur; ulterius dicitur « spiritualem vitam religiosorum Ecclesiae devoveri debere »:
nonne tota vife devoveri debet, scilicet etiam eorum vita activa et practica!
(cf. lin. 271)? « Spititualis » vitae plerumque de vita interna dicitur non de actione.

Pag. 21, lin. 26: « Propterea »: forte clarius: Si ita fit etc,

Pag. 21, lin. 27: « praecelse »: forte melins « egregie ».

Pag. 21, lin. 28: « Salvatoris, perenniter in Ecclesia praesentis »: addatur: « et
operantis »; vita enim actuosa religiosi Christi actionem et operationem in Eccle-
sia exprimunt.

Pag. 22, lin, 3: « docili sequens »: forte « dociliter » vel « cum docilitate se-
quens ».

Pag. 22, lin, 4: « Ulterius ordinatas »: quid haec verba significant.

Pag. 22, lin, 11: forte melius est mutare ordinem et logice procedere di-
cendo: « Ordinarii loci iurisdictione eximere et sibi soli subicere potest ».

Pag. 22, lin. 14: loco « formam » dicatur « rationem »; forma nimis scho-
lastice sonat.

Pag. 22, linn. 14-17: nonne haec affirmatio de oboedientia episcopis a religiosis
praestanda paulo melius declarati deberet? Insuper saltem aliqua ratione accuratius
determinari et validis argumentis probari deberet. Illa enim probatio quae habe-
tur linn. 17 ss., non est aliud nisi nova affirmatio sine ulla probatione, Valde
utile esset ut haec probatio non solum ex recentissimis documentis daretur, sed
potius ex antiquis v, g, ¢ 3. Ignatic Martyre etc, Hac in re enim non paucis
religiosis dubium oriri potest et proinde bonis rationibus praeveniendum est.

Pag. 22, lin, 20: repetatur subiectum, fere hoc modo: iidem exemplis... (se-
cus sequens vox « membra » ut sublectum grammaticale sententiae videri posset).

Pag. 22, lin. 25: « Quo intimior... »: forte clarius: « quo intimiorem atque
firmiorem secumfert Deo consecrationem », '

Pag. 22, lin. 28: « melior est... »: forte clarius: « ea melior est quae cum
ligamine... suscipitur »; quae sequuntur (« dispari enim... ») parum clare dicuntur.

Pag. 22, lin, 35: « vero profectui personae »: cum bona quibus per profes-
sionem consiliorum evangelicorum christifideles renuntiant, efiam ad « verum » pro-
fectum personae humanae pertineant, forte melius dicitur loco « vero » « totali »
ut textus sit: « universae evolutioni et profectui personae »,

Pag. 22, lin. 36; rationes allatae essentiam rei non sufficienter in lucem ponunt.
Ratio enim cur professio consitiorum evangelicorum minime evolutioni totali per-
sonae humanae obest, sed summopere prodest, ea potissimum est, quod scil. hac
professione caritas tum erga Deum tum erga proximum maxime evolvitur. Iam-
vero evolutionis totalis hominis culmen est praecise in dono sui, id est in caritate.
Aliae rationes in textu allatae nonnisi consequentiae vel expressio exterior huius
intimae rationis sunt.

Pag. 23, lin. 5: « fratres »: cuius sunt fratres? numquid omnes religiosi « fra-

tres » vocantur? ergo potius repetatur aliqua expressio in praecedentibus adhibita
v. g «viros ac mulieres qui consilia evangelica profitentur... »,

Pag, 23, lin. 8: « servitia praestant »: videtur translatio litteralis ex aliqua
lingua moderna (« rendre service »; « rendere servigi »): dicatur « multimode
inserviunt ».

Pag. 23, lin. 11: « commonstret » significat potius « indicare »; forte melius
« vita exprimat » vel « vita repraesentet ».

Pag. 23, linn. 15ss.: conclusio valde debilis est et non sufficlenter resumit
magnas divitias quae in hoc capite continentur,

Conclusio. Nonne fofz constitutio aliquam communem conclusionem habere
deberet in qua scilicet totum corpus omnium gquattuor capitum resumatur et con-
cludatut?

Moderator: Exc.mus D. secretarius velit legere quartum quaesitum.

Secretarius gemeralis: « Utrum placeat ... » [c¢f. pag. 574]. Vi
deatis, Patres venerabiles, etiam circa hoc quaesitum, notam quam mox
legi. : :

5

Exc.mus P. D. GERARDUS HUYGHE
Episcopus Atrebatensis

Venerabiles Fratres,

Pleno assensu admitto ea quae dicta sunt de structura huius cap. IV
ab em.mis cardd. Silva Henriguez, Dipfner, et ab exc.mo D. Charue.

Animadversiones proponam circa nn. 31 et 32 huius cap. 1V.

Tres certitudines, quam omnes nos tenemus, hic praesupponuntur,
scil.: quod omnes discipulos suos Dominus vocat ad perfectionem; quod
perfectio ista est perfectio fidei, spei et caritatis; quod tandem in nobis
perfectio ista radicatur in sola gratia Dei.

Circa modos autem quibus perfectio christiana acquirenda sit, ali-
qua puncta in textu huius cap. IV dici possunt: 1. circa praecepta; 2. cir-
ca consilia evangelica...?

I. Circa praecepta. In quibusdam modis loquendi plus minusve ap-
paret aliqua falsa doctrina scil. quod christianis imponerentur tantum
praecepta, exigentiis maioribus aliquibus electis reservatis, Hoc certe
falsum est, et multiformes haercses Gnosticorum et Quietismi sapit.

Omnibus christifidelibus propositae sunt, e. g., doctrina sermonis
Domini in monte, necessitas proprize abnegationis in sequela Christi
crucifixi etc.

In istis sermonibus, non possumus separare praecepta et consilia,

quia omnibus christianis aliquando imponuntur vi praeceptorum, et sem-
per eis proponuntur. Perfecta et completa doctrina evangelica complec-
titur ergo et praecepta et consilia quae pertinent ad vocationem omnium
christifidelium ad sanctitatem in Ecclesia.

I1. Circa consilia evangelica. Tres confusiones circa ista consilia a
nobis in constitutione nostra dogmatica vitandae sunt.

1. Prima confusio esset de consiliis evangelicis eodem modo ac de
praeceptis loqui. Sane utraque¢ ex amore fluunt, cum praecepta nobis
imponuntur voluntate divina cui omnes oboedire tenemur, consilia autem
simpliciter proponuntur nobis a Christo, tanquam ab amico, quia adiu-
vant in caritate perficienda. Dominus enim voluit discipulos ducere
non tam multiplicando praecepta ...’ quam proponendo quaedam consi-
lia (eorum prudentiae supernaturali) sicut congruebat libertati filiorum
Dei.

Tam in Novo Testamento quam in ecclesiastica traditione, consilio-
rum praxis apparet revera ut schola valde efficax progressus spiritualis
et libertatis filiorum Dei, et schola ista consiliorum pro spiritualibus
temporis nostri necessitatibus valde utilis est ad aedificandum regnum
Dei.

2. Secunda confusio circa consilia evangelica esset putare quod non
proponuntur ad omnes christifideles, sed tantum ad aliquos paucos, scil.
religiosos. Haec confusic maximum damnum affert toti populo chri-
stiano, et religiosis ipsis. Ad omnes discipulos suos, in quacumque con-
ditione sint vitae, Dominus Iesus proponit consilia sua evangelica, ut
in eis magis ac magis liberi ad petfectionem caritatis tendant, et, Dei
gratia, perveniant.

3. Tertia confusio circa consilia evangelica versatur circa materiam
et numerum eorum. In usu Ecclesiae latinae, persaepe confunduntur
vel non satis distinguuntur ex una parte, ista consilia evangelica et ex
altera parte, vota religiosa in coenobitica vita emissa. Cum autem in ista
vita coenobitica tria sint praecipua vota, scil. oboedientiae, paupertatis
et continentiae, persaepe dicitur quod sint etiam tria consilia evangelica,
scil. paupertatis, continentiae et oboedientiae.

a) Etenim, in Novo Testamento, Dominus et apostoli loquuntur
de voluntaria paupertate et de voluntaria continentia, et nunquam de
consilio oboedientiae. Sunt etiam alia consilia, e. g. quae de modo ser-
vandi caritatem perfectam in sermone montano dicuntur. Haec consilia
omnibus discipulis, in quacumque sint vitae conditione, proponuntur.

b) In primis saeculis Ecclesiae, fuerunt solummodo ex una parte
anachoretae vel eremitae vitam degentes in praxi praesertim consilii vo-
luntariae paupertatis, ex altera parte virgines vel viduae viventes in vo-

luntaria continentia a iuventute consecrata. Circa autem saec. IV orta
est vita coenobitica in qua monachi professionem emiserunt stabilitatis
et deinde oboedientize ...".

Et scimus denique per nostram pastoralem experientiam quod etiam
hodie sunt in mundo tam christiani qui bonis temporalibus quae legi-
time possident renunciant, propter temporales necessitudines Ecclesiae
vel propter levamen miseriae pauperum. Sunt etiam hodie multi coniuges
christiani qui, mutuo consensu, ad tempus continenter vivunt. Sunt
tandem multae virgines et mulieres christianae quae, degentes in mundo
vitam suam, virginitatem suam vel continentiam viduitatis suae in corde
et corpore suo Domino offerunt. Alii et aliae sic evangelicam vitam du-
cunt secundum duo tantum consilia, paupertatis scil. et continentiae.

Valde ergo optandum est ut, in nostra dogmatica constitutione de
Ecclesia, et in isto capite de vocatione ad sanctitatem, loquamur de con-
siliis paupertatis voluntariae et continentiae voluntarize, ut a Domino
omnibus christifidelibus propositis, antequam de istorum consiliorum
praxi in speciali vita religiosa coenobitica a voto oboedientiae in Eccle-
sia constituta.

Conclusio. Hoc autem non impedit quominus vota religiosa expri-
mant maximum gradum perfectionis religiosae a Christo Domino omni-
bus suis discipulis propositae. Nos omnes, episcopi et pastores Ecclesia-
rume, per experientiam scimus prefium inaestimabile vitae religiosae, et
quantae supernaturalis foecunditatis sint conventus in quibus fervet vita
vere religiosa, tam apostolica quam contemplativa, tam virorum gquam
virginum. Hodie certe plus quam in aliis aevis, tota Ecclesia postulat de
omnibus religiosis, ut dent christifidelibus exemplum libertatis filiorum
Dei in praxi evangelicorum consiiorum.” Dixi. Gratias.

In textu scripto tradito: ' deest. 2 3. circa vota religiosa. 4, circa tandem
diversas formas vitae religiosae. * quae, ut observat S, Augustinus et S. Tho-
mas Aquinas « paucissima sunt in Nova Lege. * ¢) Non omnes christiani in-
trant in vitam communem religiosam, et sic ad aliquam particularem obedien-
tiam non adstringuntur, sed tantum ad communem praeceptorum obedientiam.
Omnes e contra possunt consilia paupertatis voluntariae et continentize volun-
tariae ad praxim ducere secundum determinationes suae prudentiae christianae, d)
* I11. Circa votq religiosa. Vota religiosa plus minusve solemniter consecrant in
Ecclesia professionem vivendi secundum consilia evangelica. Per istam consecra-
tionem constituuntur ubique in Ecclesia ut signum publicum sanctitatis ipsius
sanctae Ecclesiae. Propter hanc rationem, ecclesiastica traditio statum religiosum
magni momenti esse semper aestimavit. Nos omnes, episcopi et pastores Ecclesia-
rum, per experientiam scimus pretium inaestimabile vitae religiosae, et quantae su-
pernaturalis fecunditatis sint conventus in quibus fervet vita vere religiosa, tam
apostolica quam contemplaiiva, tam virorum quam virginum, Hodie certe plus

guatn in aliis aevis, tota Ecclesia postulat de omnibus religiosis, ut dent omnibus
christifidelibus exemplum libertatis filiorum Dei in praxi evangelicorum consiliorum.

IV. Circa diversas formas vitae religiosae. Multae congregationes religiosae
virorum ac mulierum novissimis saeculis exortae sunt, ad apostolatum activum vel
missionarium, Sed vi coactiva iuris canonici et traditionum, imposita sunt eis tria
vota religionis e vita coenobitica orta, et constitutiones quasi « praefabricatae »,
ubi praevalent consuctudines monasticae ut, exempli gratia, clausura. Et praeser-
tim spititualitas data est alumnis, similis spiritualitati contemplativae, ubi non ap-
paret character missionarium, et in qua anima in duplici directione divisa est.

Non despicimus formas traditionales vitae religiosae, sed nolumus portam
claudere novis formis quos Spiritus Sanctus in Ecclesiam wult introducere. Volu-
mus praesertim congregationes activas adiuvare ad inveniendam spiritualitatem
propriam et unificatam, et a vita eorum apostolica inspiratam.

Conclusio. Apud sectetariatum Concilii correctiones guasdam animadversio-
nibus istis concordes reposui.

Moderator: Exc.mus secretarius generalis legat quintum quaesitum.
Secretarius gemeralis: « Utrum placeat ... » [cf. pag. 57§].

6

Exc.mus P. D. RENATUS FOURREY
Episcopus Bellicensis

Venerabiles Patres conciliares,

De sanctitatis forma laicis saecularibus qui ad Evangelium consor-
tibus suis praedicandum se devovent magis propria sermonem habebo.

Inter hos qui magnam spem in Concilio posuerunt, desiderantes ab
eo auxilium ad vitam christianam magis genuinam ducendam, notandi
sunt enim qui in apostolatu laicorum vitam suam Deo et fratribus de-
vovent. Decipiendi non sunt; hodie testimonium laicorum maximi mo-
menti est ad Evangelium toto mundo ferendum.

In hoc cap. IV, post par. 29 de universali ad sanctitatem vocatione,
devenitur, in n. 30, ad sanctitatem aliquibus statibus propriam. Hic
numerantur sacerdotes et coniuges; in fine capitis quaestio est de praxi
consiliorum in vita religiosa.

A lin. 12 usque ad lin. 15 pag. 19, leguntur haec verba: « Missionis
autem et gratiae episcopalis participes sunt inferioris quoque ordi-
nis ministri, immo latiore sensu etiam a Deo electi laici, qui, ut plene se
dedant apostolatus operibus, ab episcopo vocantur ». Ut in nota 6 ani-
madvertitur, « agitur hic praesertim de diaconis et de laicis qui ad apo-
stolatum cum totali dedicatione adsumuntur »,

Meo sensu, desunt aliquae lineae de forma sanctitatis nostris tem-
poribus magis specifica laicis vere laicis, saecularibus, qui sine « totali
dedicatione » et ab episcopo personali vocatione clericis quodam modo
assimilante, in apostolatu se devovent.

Sic multi Patres plurium regionum, qui dolent quod de vocatione
christianorum in mundo viventium ad ipsam caritatis perfectionem non-
nisi obiter sit locutio in schemate, satisfactionem obtinerent.

De vita generosa et etiam aliquoties heroica istorum laicorum testes
sumus.

Positi sunt in mundo ubi nimis frequenter qui Christi signum in bap-
tismate acceperunt et nomine christianorum fruuntur non secundum
Evangelium vivunt.

Aliunde homines nostri temporis facta quaerunt, non verba. Quos
dicimus gallice « militants », hi intendunt manifestare in tota vita sua
lacem Evangelii; saeculares sunt et vitam saecularem in quotidianis labo-
tibus fabricarum, camporum vel domorum agunt. Sub luce virtutum
theologarum fidei, spei et caritatis, eminenter virtutes conversationis
communis colunt, manifestantes concordantiam inter consecrationem
Christo per baptisma et vitam ab Evangelio illuminatam.

Filialiter erga Summum Pontificem et hierarchiam se habent.

Inter virtutes evangelicas eminet apud eos sensus paupertatis. Ser-
vitio fratrum suorum laborant, non quaerentes quae sua sunt, sed per-
saepe ad detrimentum sui et suorum, Vere haud raro propter iustitiam
vexantur.

Per praesentiam eorum in communibus omnium laboribus, « conse-
cratio mundi » a Papa Pio XII requisita realiter efficitur; in diversis
socialibus consociationibus agentes, ordinem socialem promovent in
sensu doctrinae socialis Ecclesiae, praesertim litterarum encyclicarum
Mater er Magistra et Pacem in terris.

Scientes quod, ut manifestat vita Christi et affirmat tota Tradi-
tio, « id quod non assumitur non sanatur », ad imaginem Christi condi-
tiones infimas nostrae humanitatis sumunt ad eas transfigurandas per
passionem et resurrectionem Domini, eas offerentes in Sacrificio Eucha-
ristico. Tota eorum vita sustentatur Eucharistia, per quam in unum col-
lecti sunt cum fratribus suis.

Haec omnia fingunt typum sanctitatis temporibus nostris et condi-
tioni laicali valde accommodatum. Facile est, paucis verbis, eum deter-
minare et commendate in schemate.

Humillime propono quod post verba «ab episcopo vocantur »
(lin. 15), ante verba « Libenter etiam coniuges » (lin. 16), textus hic
vel similis inseratur: « Qui vitam saecularem agunt, sciant petfectionem

suam invenire in operibus saecularibus cum spiritu Evangelii factis, et
perfectionem caritatis in conatu cum omnibus consociis suis ad verum
bonum commune promovendum. Caveant ut bonum testimonium ha-
beant ab his qui foris sunt ...' atque Christum verbo et opere annun-
tient. In mysterio eucharistico etiam offerant mundum in Christo conse-
crandum, et fontes inveniant verae communionis cum fratribus suis ».
Dixi.

In textu scripto tradito: ' (cf. 1 Tim. 3, 7).

7
Exc.mus P, D, VILLELMUS CONWAY

Archiepiscopus Armachanus

Em.me Praeses et venerabiles Fratres,

Optimum est quod i# hoc capite ' declaretur unam esse sanctitatem
pro omnibus, sive in religione sive in saeculo viventibus.

Spes magna per haec verba suscitatur fore ut sanctitas pro laicis
in saeculo viventibus modo realistico describatur...?

Attamen, meo iudicio, spes illa non impletur...}

Explico.

..." Recte dicitur medium principale ad sanctitatem assequendam,
practer Missam et sacramenta,’ consistere ..° in exercitio omnium vir-
tutum.

Sed quomodo™ moventur homines ad ..} virtutis exercitium, non
obstante lege « in membris » .." quae pugnat contra virtutem? Quo-
modo alliciuntur homines ad perfectam, i. e. beroicam, mandatorum ob-
servationem °?

Nonne per illam familiarem et cotidianam conversationem cum Deo
quae est oratio?

Nonne per illam amicitiam cum Deo quac oritur " ex oratione ..."?
Sine hoc intimo colloguio cum Deo ® in oratione, nonne deest essentia-
lis motivatio pro sauctitate heroica? "

Attamen in paragrapho de mediis ad sanctitatem n#lfz ® fit mentio
de oratione, famquam medium ad sanctitatem."”

Paragraphus " longius tractat de tribus consiliis evangelicis — pau-
pertate, virginitate et oboedientia — quamvis, et hoc explicite agnosci-

tur, perpauci laici in saeculo viventes, vocantur ad eorum praxim effec-
tivam." Nihil dicit de illo medio sanctificationis ad cuius praxim effecti-
vam omnes vocantur, et ..."” pro quo nihil aliud substitui potest.

Consulamus experientiae nostrae pastorali, Omnes novimus sanctos
in plebe absconditos; sauctos qui numquam canonizabuntur” Nonne
apud omnes illos sanctos laicos in medio saeculi viventes, notavimus
assiduitatem in oratione — sive in assistentia Missae quotidiana, sive
in gratiarum actione post Communionem vel in visitatione SS.mi Sacra-
menti per longum tempus protracta™?

.2 Nonne ... amicitia cam Deo guae oritur ex oratione ™ est fons
et origo omnis eorum virtutis exercitii, immo et activitatis apostolicae?

Urgeo ergo ut schema nostrum ...”, contineat explicitam et adaequa-
tam tractationem de oratione eiusque necessitate et modis, praesertim
quod attinet ad laicos iz saeculo viventes™

Et, venerabiles Patres, hoc quidem urgeo etiam ob alias rationes quae
momentum speciale habent pro nostris temporibus. Nostris diebus non-
nunquam dolere debemus quod pro nonnullis, praesertim iuvenibus « mi-
litantibus », uti vocantur, vita et petfectio christiana fere consistere
videntur in activitate et discussione indefessa, valde exiguo loco relicto
orationi personali. Activitas in operibus apostolicis certe potest et ipsa
esse medium progressus in sanctitate et gaudemus omnes hoc Concilium
in lucem clariorem posuisse hanc ¥ veritatem quod vita christiana non
consistit tantummodo in devotionibus privatis et personalibus. Nihilomi-
nus semper prae oculis habere debemus aliam veritatem non minoris mo-
menti, nempe, quod omnis haec activitas et discussio in persuasibilia
humanae sapientiae verba degenerare potest, nisi mens ad Deum indesi-
nenter et cotidie elevetur in oratione.

Uno verbo, meo submisso iudicio, deest in hoc capite, analysis rea-
listica sanclitatis eiusque mediorum, praesertim orationis sicut de facto
apud laicos in saeculo viventes, inveniuntur. Et haec deficientia omnino
remediari debet.” Dixi.

In textu scripto tradito: ' hoc schema contineat caput de vocatione ad sancti-
tatem. Optimum etiam quod in pag. 1. ? tam in sua essentia quam in mediis
quibus attingitur, ? saltem quod attinet ad media proxima quae laicos in praxi
ducunt ad sanctitatem. * Recte dicitur sanctitatem consistere in perfecto amore
Dei et proximi. 5 deest. ¢ in sacris et sacramentalibus actionibus et.
! quonam impulsu, ® sacras actiones et ad. ® suis, 0 ad perfectum,
i. e. heroicum virtutis exercitium,. W crescit. 2 cotidiana — amicitiam,
dico, inter duas personas, divinam scil. et humanam — ita ut virtutis exercitium
fit servitium personale praestitum divino amico. B lla intima cum Deo fami-
liaritate, ¥ mandatis elus servandis virtutibusque exercendis? B vix,

1% deest. " In hac patagrapho schema, B explicite agnoscit quod non
omnes in saeculo (et verius esset dicere « perpauci ») vocantur ad praxim eflecti-
vam horum consiliorum. Fere, ¥ quod est medium omnino necessarium omnis
veri progressus in vita spirituali et. 1 deest. 2 et sic deinceps. Z Non-
ne oratio est medium quod eos cum Deo amicitia iungit et. % haec. # deest.
® ceteroquin quam optime redactum, % deest. 7 deest, % deest.

Moderator: Nunc resumitur suffragatio circa emendationes ad cap. VII
schematis de sacra Liturgia. Exc.mus D. secretarius generalis legat emen-
dationem quartam,

Secretarius genmeralis: Emendatio quarta. Ad art. 97: pag. 197,
lin. 17 (conferatis pag. 18, n. 119 huius fasciculi) ... [¢f. pag. 577].

8
Exc.mus P. D. IOANNES RUSSELL

Episcopus Richmondiensis

Venerabiles Patres,

Liceat mihi, nomine plurium episcoporum Americae Septemtrio-
nalis, breviter loqui ...! de prooemio in art. 28, de vocatione ad sancti-
tatem in Ecclesia, et de art. 29, de universali ad sanctitatem vocatione.

1. Mihi videtur quod melius esset si Concilium, antequam vocatio-
nem christifidelium in Ecclesia ad sanctitatem considerasset, de ipsius
Ecclesiae sanctitate aliquid declaravisset.

Ratio est quia in mundo hodierno quaeritur quomodo et in quo
sensu Ecclesia est sancta, cum etiam in ea sunt peccatores, quod est fac-
tum multis, praesertim iis qui Ecclesiam non agnoscant, bene notum.

Credunt multi Ecclesiam habere normam ambiguam et duplicem,
in suo sinu amplectentem, e. g., praedicatores de austeritate qui minime
austeri sunt, christianos qui virtutes etiam paganorum non exerceant,
membra quae fidem a caritate disiunctam, saltem in praxi profiteri viden-
tur, scandala inter illos qui petfectioni se devoveant, discriminationem
socialem, et plura alia his similia.

Et haec omnia inveniuntur in illa Ecclesia quae dicit seipsam divi-
nam esse et quae in Concilio Vaticano T de se asseruit, « ad solam ca-
tholicam Ecclesiam ea pertinent omnia quae ad evidentem fidei chri-
stianae credibilitatem tam multa et tam mira divinitus disposita. Quin
etiam Ecclesia per se ipsa, ob suam eximiam sanctitatem et inexhaustam
in omnibus bonis foecunditatem... magnum quoddam et perpetuum est

motivum ctedibilitatis et divinae suae legationis testimonium irrefra-
gabile ».

Loquar de Ecclesiae sanctitate non tantummodo ut motivum credibi-
litatis sed praecise de sanctitate essentiali in ipsa Ecclesia, quae est
institutio, immo vero ipse Christus,

Ecclesia sancta est quia est Corpus Christi, eius auctor est Deus, con-
secrata est ad Deum qui eae et in ea peculiariter praesens est. Opus Ee-
clesiae proprium est salvatio, unio hominis cum Deo in Christo, gratiae
per sacramenta, per praedicationem verbi, et per praesentiam Christi in
ea comtnunicatio.

Denique, sicuti Christus ipse in sacrosancta sua humanitate divini-
tati instrumentum coniunctum est ad homines sanctificandos, ita Ec-
clesia ut continuatio vera Christi in mundo est salutiferum instrumen-
tum christifidelium sanctificationis et eorum cum Deo unionis.

Ergo mihi videtur quod in art. 28 prooemii sanctitas Ecclesiae bre-
viter sed clare explicari debet antequam disseritur de vocatione ad sanc-
titatem ex parte eius membrorum.

2. In art. 29 clarius definiendus est sensus verus et accuratius voca-
tionis ad perfectionem sanctitatis christifidelium in hac vita peregrinan-
tium.

Conceptus enim ipse perfectionis quamdam difficultatem involvit,
quae etiam, ni fallor, invenitur in descriptione perfectionis habita in no-
ta 1, pag. 23 ubi legitur: « perfectus est ille cui nihil in ordine morali
deest; cuius plenitudinis Deus ipse est exemplar ».

Secundum Originem « perfectio est similitudo cum Christo, quando
quis se per omnia Verbo ac Sapientia Dei ita cooptavit, ut in nullo
prorsus ab eius similitudine decolor haberetur ».

Secundum Macarium, perfectio significat plenam et absolutam puri-
tatem a malis affectibus.

Secundum Divum Thomam in Summa Theologica, perfectio per se
et essentialiter consistit in caritate, quae secundum totam suam plenitu-
dinem est de praecepto.

Secundum illos testes videtur quod perfectio est qualitas simplex
et absoluta.

Bene tamen scimus ab iis qui de re ascetica scripserunt doctrinam
communem esse, unica B. Maria Virgine excepta propter speciale pri-
vilegium, nullam creaturam humanam in terris degentem perfectionem
absolutam attingere, i. e. ab omni imperfectione immunem se custo-
dire posse ante unionem petfectam cum Deo in Visione Beatifica.

Omnis creatura perfici debet et revera perfecta est in quantum suum
finem attingit. Exinde, perfectio absoluta significat acquisitionem actua-

lem eiusdem finis quae pro christiano solummodo habetur in caelo ubi
per amorem purum Deus possidetur.

Perfectio, ergo, sanctitatis in hac vita est perfectio relativa, i. e.
aliquid non staticum et iam completum sed dynamicum et perfectibile.
Cum sit relativa, incrementum habere potest. Omnes christifideles in
sanctitate progredi possunt et immo debent.

Attamen, in lin. 24, sanctitas eadem prorsus res ac vita plena chri-
stiana et caritas petfecta repraesentatur.

Pag. 20, lin. 20 loquitur de vocatione ad sanctitatem perfectam, sed
nunc in hoc loco introducitur obligatio ad altissimam sanctitatem — ca-
ritatem petfectam,

In praxi tamen et in traditione sat antiqua sanctitas triplici modo in-
telligi videtur, scil. eorum ex quibus forsitan plurimi christifideles an-
numerentur, qui vivunt in statu gratiae, et inde cum Deo uniti, illud
praeceptum Christi implentes « Qui habet mandata mea et servat ea,
ille est qui diligit me ».

Est altera pars christifidelium qui non solummodo non offendere ve-
lint sed et inservire Deo eoque placere, et suo modo affirmare cum
Christo possunt: « Ego quae placita sunt ei facio semper ».

Denique semper sunt illi relative pauci, e. g., SS. Ioannes Leonas-
dus, Ioannes Vianney et novus B. Toannes Nepomucenus Neumann, epi-
scopus in Statibus Foederatis Americae Septemtrionalis qui optant sese
dedicare totum et totaliter amori Dei, per caritatem hetoicam, per sanc-
titatem heroicam.

Si infertur quod obligatio ad summam et perfectam sanctitatem ab
omnibus postulatur, videbitur illos qui non ad sanctitatem perfectam et
heroicam contendant obligationem gravem violare et ergo peccare.

Possibilitas talis confusionis eliminanda est a schemate, Clarius et
plenius explicanda est in lin. 31 pag. 18 sententia: « Omnes christifide-
les ad caritatem perfectam vires secundum mensuram donationis Christi
acceptas extendant ».

Propono ut lin. 23, pag. 18 sic emendetur; Cunctis proinde perspi-
cuum est Dominum omnes discipulos ad prosequendam sanclitatem vi-
tae christianae in caritate vocare.

Hoc modo, ut opinor, melius concordant verba in fine posita, nempe:
« Omnes ergo christifideles ad caritatem perfectam vires secundum men-
suram donationis Christi acceptas extendant, ut eius vestigia sequentes
sese gloriae Dei et servitio proximi toto animo devoveant ». Dixi.

In textu scripto tradito: ' de cap. IV,

Moderator: Exc.mus secretarius generalis legat emendationem quin-
tam ad cap. VII schematis de sacra Liturgia.

Secretarius genmeralis: Ad art. 98, pag. 197, linn. 21-23 (videatis
pag. 18, n. 120 huius fasciculi) ... [cf. pag. 5771].

9
Exc.mus P. D. ANGELUS FERNANDES

Archiepiscopus tit. Neopatrensis, coad. c.i.s. Delbiensis

Em.mi Praesides ac Moderatores, venerabiles Patres,

De vocatione ad sanctitatem et de mediis ad eam assequendam, Jiceat
mihi pauca quaedam proponere. :

Dubium non est quin in mundo hodietno prae omnibus in nota
sanctitatis insistendum sit. Quaecumque alia 2 Concilio proferentur vel
statuentur, aut sterilia remanebunt aut saltem parum efficacia, nisi vita
Tesu manifestetur in modo vivendi omnium membrorum eius. Ideoque
schema de vocatione ad sanctitatem fuse et ut de re magni momenti
tractat.

Qui autem nostrum cap. IV accurate perpendit, aliquam fundamen-
talem dualitatem advertit, ex qua gravis disproportio oritur. In prima
capitis sectione agitur de omnium fidelium vocatione ad sanctitatem,
seu de quaestione generali et generica, in altera vero, multo longiore
sectione, praemissis quibusdam de sacerdotibus et laicis coniugatis agitur
de statibus perfectionis acquirendae seu de quaestione particulari et spe-
cifica.

Hic tractandi modus varia incommoda habet.

Per transennam notare velim quod materia in prima sectione trac-
tata non videtur satis profunde elaborari. V. g., non dicitur quae sit es-
sentia ipsa sanctitatis christianae in Ecclesia, augmentum scil. et incre-
mentum petfectum illius primae gratiae adoptionis per baptismum colla-
tae. Hac enim interna Spiritus Sancti transformatione sancti fimur, con-
formes nempe voluntati Patris et imagini Filii eius Tesu Christi, « Pater
noster... fiat voluntas tua sicut in caelo et in terra ».

Praecipua autem obiectio esse potest quod de religiosis modo dispro-
portionate prolixo sermo fit, i. e., fere 70% capitis eis tribuitur, et
nihilominus tractatio de vita religiosa et de munere religiosorum in
Ecclesia remanet incompleta.

Non negandum est vitam in statu quodam perfectionis acquirendae
non esse nisi quamdam formam vitae christianae, ad quam longe plerique

christifideles, sive membra hierarchiac sunt sive laici a Deo non vo-
cantur.

Cur ergo tam pauca dicuntur de vocatione ad sanctitatem quae mem-
bris hierarchiae competit et de mediis sanctificationis quae eis sunt pro-
pria? Nonne munus sacerdotale et pastorale a Christo directe prove-
niunt? Nonne in sacra liturgia, in celebratione Missae, in praedicatione
verbi Dei, in administratione sacramentorum, in directione spirituali, in
exercitio quotidiano muneris pastoralis in obsequium plebis, et in aliis
hutusmodi, media eflicacia ad sanctitatem habentur? Nonne necesse est
ut clare appareat sacerdotes non solum prae se habere media ad sancti-
tatem omnibus christifidelibus communia, sed ipsam dedicationem sacer-
dotalem, ministrationem sacramentorum et constans caritatis servitium
fontem specialem sanctificationis constituere? Nonne etiam inculcandum
erat ut per ascesim, orationem, et spiritum paupertatis sacerdotes ad
percipiendos fructus horum sanciitatis mediorum seipsos disponant?

In genere, non satis insistitur in charactere specifico vocationis sa-
cerdotalis tum relate ad essentiam sanctitatis. tum relate ad media sanc-
tificationis, tunc etiam, id quod saepius repeti potest, relate ad sublimi-
tatem muneris continuandae in mundo redemptionis. Hoc maxime ad
incrementum vocationum conferre posset.

Dixerit quispiam haec omnia bene exponi in prooemio schematis
de clericis. Utique! Sed etiam exstant schemata de statibus perfectionis
acquirendae et de apostolatu laicorum; sed in nostro cap. IV de solis
religiosis fuse tractatur. Tantummodo proponitur ut in schemate de Ec-
clesia dentur omnia fundamenta dogmatica et quidem secundum debitam
propottionem, dum alia ad proprium schema transferantur.

De laicis etiam tractatio est incompleta. In schemate quidem breviter
de iis qui in matrimonio vivunt, sermo est. Optandum tamen est, ut
exponatur specifica forma sanctitatis laicorum, Pro nostris temporibus
hoc magni interest, praesertim ne deformationes inducantur. Non enim
laici monaci fieri debent, neque e contrario se huius saeculi spiritui
conformare, sed mysterium sanctitatis Christi in mundo incarnare
debent.

Brevi, secundum rectam proportionem de religiosis nimis sermo
fit. Et tamen quaedam prorsus essentialia de eis vix dicuntur. Quid
sit eorum munus in aedificatione Corporis Christi? Quid valeat eorum
status ut testimonium, ut expressio mysterii Ecclesiae, sponsae non ha-
bentis maculam aut rugam; quid valeat vita contemplativa et alia huius-
modi?

Itaque proponimus in capite de mystetio Ecclesiae aut de populo
Dei fieri tractationem completam essentiae sanctitatis generice et ad

42

quam omnes vocantur. Deinde in capitibus de hierarchia, quod iam ad-
structum est, de laicis, quod proponitur, a capite de populo Dei secer-
nendum, et de statibus perfectionis acquirendae, dari completam exposi-
tionem sanctitatis specificae et mediorum sanctificationis quae unicuigue
statui propria sunt.

Sin autem praesens ordinatio capitis setvanda videatur, secundum
aequam proportionem de sacerdotibus et de religiosis et de laicis sermo

fiat. Dixi.

Moderator: Legatur emendatio de capite Liturgiae.

Secretarius generalis: Novus articulus. Emendatio sexta: pag. 197,
post art. 98, addatur novus articulus (videatis pag. 18, n. 121 huius fa-
sciculi) ... [¢f. pag. 577].

10
Exc.mus P. D. FRANCISCUS FRANIC

Episcopus Spalatensis et Macarscensis

Liceat mihi duas tantum observationes circa sanctitatem episcopo-
tum et circa sanctitatem sacerdotum ..." dioecesanorum facere.

... In capite nostro, in pag. 19 .., utriusque cleri sacerdotes exhor-
tantur, ut « ad imaginem ordinis episcoporum, qui in conditione voca-
tionis ad perfectum caritatis pastoralis exercitium constituuntur... mi-
nisterium suum sancte... adimpleant ad totius populi sanctificationem ».

Ad quae verba mihi tria notanda esse videntur.

1. Ordo episcoporum hic exhibetur uti ...* exemplar sanctificationis
totius populi Dei, religiosis inclusis. Et revera pro mea parte verum
esse puto episcopos esse in statu perfectionis acquisitae ita ut perfecto-
res esse dicuntur relate ad perfectos, scil. religiosos. Haec doctrina vere
traditionalis invenitur apud S. Thomam, Pseudo-Dionysium, S. Ioannem
Chrysostomum. Proinde assentio illis Patribus, qui desiderant ut in hoc
capite in clariorem lucem ponatur figura episcopi ut sanctificatoris totius
populi Dei, inclusis sacerdotibus utriusque cleri, praesertim secundum
doctrinam Aquinatis.

2. Attamen, si realitatem rerum oculis apertis et sinceritate mentis
et cordis inspicimus, tunc agnoscere debemus, nostrum ordinem episco-
porum ab antiquo suo splendore sanctitatis, proh dolor, aliquantulum
decidisse. Dum etenim in prioribus saeculis Ecclesiae magna pars sanc-
torum ex nostro ordine erat, iam quasi medio aevo incipiente usque

ad nostra tempora, sancti inter episcopos rari inveniuntur: rari nantes
in gurgite vasto.’

E contra, sanctitas in ordinibus et congregationibus religiosis floret,
ita ut maxima pars sanctorum sunt religiosi vel religiosae. Ego numquam
religiosus fui, sed hoc est factum historicum, ex quo facto nobis conclu-
dere fas est, viam consiliorum evangelicorum esse meliorem atque secu-
riorem viam ad perfectionem acquirendam, sicut docet S. Thomas.

« Conditio vocationis ad perfectum caritatis pastoralis exercitium »
enim nos obligare ad consilia evangelica castitatis, paupertatis et oboe-
dientiae reapse exercenda non videtur. Inveniuntur enim in prioribus
saeculis inter sacerdotes, immo inter episcopos, qui propriam familiam
cum uxore et liberis haberent, et tamen quandoque martyrio caritatem
suam petfectam erga Christum et Ecclesiam confirmarent.

Proinde inter statum perfectionis episcoporum et statum perfectionis
religiosorum, qui votis sese obstringunt per viam consiliorum evangeli-
corum tendendi ad catitatem perfectam differentia realis ® existit; sunt
etenim duo diversi status perfectionis. Ideo propono ut de religiosis
specialis titulus conficiatur. Nam miscendo omnia, non indulgemus cla-
ritate.”

Etsi via perfectae caritatis pastoralis, qua episcopi ad sanctitatem
tendunt et alios, etiam religiosos, tendere faciunt, per se est perfectior,
tamen, docente historia, ut supra innui, ista via minores fructus sancti-
tatis produxit quam via consiliorum evangelicorum quae per vota exet-
cetur.

Quomodo ergo nos episcopi exemplar sanctitatis etiam pro religiosis
esse possumus, quomodo sanctificatores totius populi Dei, si tam exi-
guos fructus sanctitatis beroicae * de facto producimus?

Conclusio huius meae considerationis, forsan nimis sincerae, esset
ut extollam, fratres carissimi, exemplum fratrum nostrorum episcoporum
orthodoxorum, qui iam a concilio Trullano, ni fallor, ante consecratio-
nem episcopalem, votis quoque obstringuntur sequendi consilia evan-
gelica paupertatis, castitatis, et oboedientiae.

Ratio pastoralis et oecumenica revera nos movere debet, ut eorum
exemplum sequamur et ut de hac re ratio in hoc cap. IV habeatur.

3. Bene tamen scio, venerabiles fratres, episcopos, immo et omnes
clericos in maloribus positos in Ecclesia latina, in castitate perfecta et
oboedientia canonica vivere, quae castitas et aliquo modo et oboedientia
aequivalere possunt castitati et oboedientiae religiosorum.

Sed quod nobis praecipue deest et quod causa praecipua nostri
lapsus in sanctitate fuit, est paupertas evangelica. Quomodo Ecclesia
vocari potest pauperum, si episcopi divites sunt?

Concilium Tridentinum ordinem episcoporum quoad castitatem va-
lide renovavit ...". Concilium Vaticanum I, definiendo supremam potesta-
tem jurisdictionis Romani Pontificis, oboedientiae episcopali magnopere
contulit. Hoc autem Concilium videtur debere renovare Eeclesiam Del,
et imprimis episcopos, in vera evangelica paupertate, sicut omnes patres
agnoscunt nec opus est ut illae sublimes ideae de Ecclesia pauperum
repetantut.

Propter istam considerationem propono humiliter  ut in hoc capite
addatur exhortatio quaedam de paupertate evangelica servanda, utpote
fundamento omnis sanctitatis, Nam in hoc capite locus est paululum
fusius disserendi de Ecclesia pauperum, non vere in cap. 1 aut II, in
quibus capitibus ista appellatio induere posset colorem luctae classium
socialium, ac si ageretur de proletariatu in sensu moderno. Alioquin
paupertas nec ad naturam nec ad constitutionem hierarchicam Ecclesiae
pertinet.

In specie vero proponere audeo propter necessitates temporum no-
strorum, in quibus divitiae scandalo sunt pro innumeris pauperibus,
praesertim operariis, ut in illa exhortatione, de qua supra, addatur, ut
sacerdotes dioecesani, religiosi omnes et imprimis et nominatim episcopi,
renuntient omnibus bonis immobilibus, puta terris, quas propriis mani-
bus haud colunt, aedificiis in quibus ipsi non habitant vel quae aedificia
ad fines apostolicos non serviunt et in genere ut renuntient omnibus
aliis bonis materialibus quae fructificant secundum systema capitalisti-
cum, ita ut Ecclesiae clerus atque religiosi deinceps vivere incipiant ex
proprio labore apostolico sicut S. Petrus, vel ex labore physico sicut
S. Paulus, vel denique ex donis a fidelibus sponte oblatis.

..! Propono, in fire,” humiliter, ut praeter promissiones de casti-
tate, quae fit in subdiaconatu, et de oboedientia, quae fit in presbyte-
tatu, addatur in sacro ritu diaconatus promissio pro paupertate evange-
lica servanda, ita ut tunc clerus dioecesanus securius in statum perfec-
tionis acquirendae adnumerari posset. Quod certe valde promoveret ten-
dentiam praedicti cleri erga sanctitatem.

Subordinate quoque propono ut in pag. 20, post lin. 35, addatur de
sacerdotibus dioecesanis: « qui vero sacerdotes saeculares seu dioece-
sani vota privata coram episcopo proprio de exercendis consiliis evan-
gelicis paupertatis, castitatis et oboedientize secundum ius canonicum
emittunt, eorum vota Ecclesia ignorare non potest et ideo isti sacerdo-
tes in statu acquirendae perfectionis constituti considerandi sunt ».

Tali modo eflicaciter communitas cleri dioecesani cum episcopo
promoveretur, et unio inter utrumque clerum promoveretur. Gratias.

In textu scripto tradifo: ' saecularium seu. 2 1. De sanctitate episcopo-
rum. * art. 30, linn. 2-8. ¥ verum, 3 deest. ® magna, 7 ordi-
nem non facimus. ¢ deest. ? removendo illos qui uxorem dimittere nole-
bant, ¥ humillime, " T1. Sanctitas cleri dioecesani. 17 deest.

11

Exc.mus P. D. SEBASTIANUS SOARES DE RESENDE
Episcopus Beirensis

Patres carissimi et Auditores et Observatores amplissimi,

Cap. IV huius schematis mihi valde placet, sed observationes ali-
quas liceat mihi de illo facere.

1. In pag. 18, par. 28, optime dicitur et solemniter quod omnes
homines, sive ad hierarchiam pertinentes sive ab ea dependentes, ad
sanctitatem vocantur.

2. In eadem pagina, sed in par. 29, valde opportune affirmatur
quod « pro omnibus et singulis, cuiusvis status vel ordinis, sive in
saeculo sive in religionibus degentibus, una est christiana sanctitas ».

3. In pag. autem 20s., par. 32, loquitur de consiliis evangelicis
in statu vivendi forma ab FEcclesia sancita. Evidentissimum est quod
hic de statu religioso et de institutis saecularibus agatur, Attamen, in
eodem loco, statum religiosum et similia instituta ab Ecclesia recognita
declarat et appellat statum petfectionis acquitendae esse. Affirmatio
haec confirmata est per schema aliud, iam omnibus Patribus distributum,
cuius titulus sic sonat: de statibus perfectionis acquirendae.

4. Expressio haec « status perfectionis acquirendae » affirmata ex-
clusive de institutis religiosis et saecularibus, sicut in schemate fit, valde
confusa est et ad errorem ducere potest in linea doctrinali et etiam prae-
iudicialis est in linea pastorali.

a) Expressio valde confusa est et ad errorem ducere potest, Om-
nino certissimum est, et in schemate hoc dicitur, omnes christifideles ad
sanctitatem vocari, Nam Dominus Iesus omnibus hominibus dixit:
« Perfecti estote sicut Pater caelestis petfectus est ». Ergo omnes chri-
stiani, sive viri sive mulieres, nupti vel non nupti, iuvenes ex utroque
sexu, si ut veri christiani vivunt, revera sunt in statu perfectionis acqui-
rendae, qui ab Ecclesia est adprobatus quia ex Evangelio constat.

Nam in hac re confusio evidentissima est. Schema nostrum, cum
multis theologis et scriptoribus etiam ascetis, supponit distinctionem in-
ter vitam communem quae christianis in saeculo degentibus tribuitur et

vitam petfectam quae tantum de religiosis, solito modo, refertur. Di-
stinctio haec, mihi videtur, verum fundamentum non habet, quia illa
vita communis non opponitur vitae illae perfectae. Ergo quaeso: quare
vita communis christianorum non posset nec debeat esse perfecta? Non-
ne illis dixit Iesus: « Estote perfecti »?

Praeterquam, ante aliquos annos in pluribus ephemeridibus fuit
polemica de maiori vel minori sanctitate in sacerdotibus religiosis vel
non religiosis. Nonne in hac quaestione non verificatur illa eadem con-
fusio? Etenim sanctitas illa quae e charactere sacramenti Ordinis exo-
ritur et metaphysica vel obiectiva vocatur omnino eadem est, sive in
sacerdote religioso sive in ..." non religioso, quia idem est character sa-
cramentalis Ordinis. Illa alia sanctitas quae moralis vel subiectiva dici-
tur et ex malori vel minori correspondentia gratiae provenit, revera
in unoquoque sacerdote differt secundum mensuram magnanimitatis
uniuscuiusque. Potest esse maius vel minus sanctus unus vel alius sa-
cerdos. Manet, autem, quaestio de consiliis evangelicis quibus sacerdos
religiosus adstringitur vi voti et sacerdos non religiosus vi illius gravis
impositionis in sacris ordinationibus habitae relate ad oboedientiam et
caelibatum. Quoad paupertatem tevera votum non est in sacerdote non
religioso sed spiritus paupertatis et quantoties durum realismum * pau-
pertatis tenetur. Immo hodie sunt sacerdotes dioecesani qui in manibus
eorum episcopo vota consiliorum Christi emiserunt, Attamen omnia
haec non sunt de sanctitate sed ad sanctitatem. Ergo iterum quaeso:
tenentur necne sacerdotes omnes perfectos esse? ...

b) Illa terminclogia praeciudicialis est in linea pastorali. Tempo-
ribus nostris sunt laici, viri et mulieres, nupti vel non nupti, qui vitam
christianam perfectam vivunt, tamen in saeculo manent et in saeculo
remanere volunt. Praeterea, eodem modo iuvenes sunt ex utroque sexu
qui neque in religionem neque in institutum saeculare ingredere volunt,
attamen magno animo et disponibilitate sese devovent apostolatui Actio-
nis Catholicae, profitentes simul unionem cum Deo e# * in gradu magnae
caritatis. Si adultis et iuvenibus istis, qui magno cum sacrificio et unice
per caritatem erga Christum et proximum se tradant omnibus operibus
apostolatus catholici, dicere non possumus illos in statu esse perfectio-
nis acquitendae, quid de hac re illis affirmare debemus et ob quam
causam christianos ad apostolatum vocare possimus? ...’

5. Omnibus ita perpensis, ego propono vobis, Patres conciliares,
quod in hoc cap. IV quaestio haec bene enuncietur, declaretur et evol-
vatur.

a) Perfectio christiana, in hoc mundo, considerari non debet ut
acquisita vel statica, vere pro omnibus acquirenda usque ad mortem.

b) Status petfectionis acquirendae in Ecclesia unus status tan-
tum consideretur pro omnibus, scil. status perfectionis evangelicae vel
status perfectionis Corporis mystici Christi, licet conditionibus differen-
tibus pro laicis, pro religiosis, pro sacerdotibus, et pro episcopis.

¢) Tta laici, vere christiani, in statu perfectionis sunt ad quem
omnes christifideles accedere possunt ac debent, per viam mandatorum
Dei et consiliorum Christi in spiritu.

d) Affirmetur etiam religiosos et eos qui in stabili forma ab Ec-
clesia sancita constituuntur in statu perfectionis esse per viam manda-
torum Dei et consiliorum Christi in spiritu et littera.

e) Asseratur quod sacerdotes in statu perfectionis sunt per actua-
tionem consecrationis a sacramento Otdinis habitae ad salutem anima-
rum, per observantiam mandatorum Dei et consiliorum Christi in littera
pro aliquibus consiliis et in spiritu pro aliis.

f) et ultimum. Denique declaretur episcopos esse in statu pet-
fectionis per totalem consecrationem in receptione plenitudinis sacer-
dotalis habitam, in ordine ad salutem animarum, per totam vitam et etiam
usque ad effusionem sanguinis, et simul per observantiam mandatorum
Dei et consiliorum Christi in catitate perfecta. Dixi.

In textu scripto tradito: ' sacerdote. ? realismi. 3 Ante paucos an-
nos, hic Romae, fuerunt congressus statuum perfectionis qui de religiosis et de om-
nibus vitam stabilem ab Feclesia sancitam habentibus egerunt cum magno et optato
fructu spitituali et sociali. Sed iterum atque iterum quaeso: Si alicubi congressus
de spiritualitate laicorum fuissent, nonne vocari possent congressus perfectionis?
*+ deest. 5 Praeterea nonne periculum erit quod illi christiani, praesertim magis
instructi intellectualiter et moraliter, sicut in re oeconomica ita in spiritualitate,
cogitent classes esse, scil. classem religiosorum, classem laicorum etc. ac proinde
putent ad infimam classem spiritualitatis destinatos esse et consequenter ad infe-
riorem seu subevolutam sanctitatem tantum esse vocatos? Ex alia parte {fratres
et sorofes sunt, praesertim minus instructi, qui tranquilliter se perfectos esse pu-
tant tantummodo ex eo quod vota in ordine ad perfectionem emiserunt et in tali
tranquillitate per totam vitam remanent sine illa perenni inquietudine verae et
realis perfectionis acquirendae, Hoc esse potest in vita religiosa peticulum forma-
lismi, qui relate ad perfectionem, exstinguere potest spiritum illius dynamismi et
progressus, qui suppenitur in textu Domini nostri; « Perfecti estote sicut Pater
caelestis perfectus est ».

Moderator: Cum exitus omnium suffragationum de emendationibus
in cap. VII, i. e, in cap. de musica sacra, schematis de sacra Liturgia,
sint positivi, nunc fit suffragatio ad integrum caput per placet, non placet,
et placet iuxta modum.

Secretarius generalis: Lego initium capitis et finem. Videatis, Patres
venerabiles, pag. 15, cap. VI, de musica sacra.

« Musica traditio Ecclesiae universae thesaurum constituit pretii
inaestimabilis, inter ceteras artis expressiones excellentem, eo praeser-
tim quod ut cantus sacer qui verbis inhaeret necessariam vel integralem
liturgiae sollemnis partem efficit ».

Et reliqua usque ad pag. 19, his verbis, quibus explicit textus:
« Textus cantui sacro destinati catholicae doctrinae sint conformes, im-
mo ex Sacris Scriptutis et fontibus liturgicis potissimum hauriantur »
[¢f. pp. 578-581].

12

Exc.mus P. D. DOMINICUS HOANG-VAN-DOAN
Episcopus Quinbonensis

Em.mi Praesides ac Moderatores, venerabiles Patres conciliares,
doctissimi Periti, clarissimi Observatores ac dilectissimi Auditores laici,

Liceat mihi aligua' dicere super schemate de Ecclesia, cap. IV,
par. 29. Lectio huius paragraphi praestat occasionem erronee cogitandi
quod omnes et singuli ad unam eamdemque sanctitatem fewentur,’ quod
est falsum tam ex parte Dei quam ex parte hominum.

1. Ex parte Dei: quia Deus non offert omnibus et singulis unam
eamdemque mensuram gratiae ut eodem modo ac eodem gradu sanctifi-
centur, quod patet ex parabola de talentis, quae secundum diversam
quantitatem distribuuntur, Quod etiam confirmatur a S. Paulo, quando
distinctionem facit inter vatietatem vasotum ac #lorum valorem in domo
Dei?

2. Ex parte hominum. Non enim una eademque via omnes proce-
dunt, sed alius sic et alius sic, atque diversis modis respondent Deo invi-
tanti. Quod patet ex parabolis de seminatore et operariis vineae, quae
monstrant howminem esse liberum et gquidem® hominum libertatem qui
diversis modis Dei gratia utuntur, Unde, ut ait apostolus, stella a stella
luce differt, nempe homo ab homine sanctitate differt. Et sic in Ecclesia
non omnes ad unam eamdemgque sanctitatem tenentus.

Quod auterr® ad mandatum Domini « Estote ergo perfecti sicut
Pater vester caelestis perfectus est », non stricte sed late intelligen-
dum est. '

Denique juxta Divum Thomam non est una sanctitas pro omnibus
et singulis, quia neque gratia ex opere operato, neque gratia ex opere
operantis, neque gratia sanctificans eamdem mensuram eamdemque pro-
portionem continent in omnibus. Quia ®:

1. Non omnia sacramenta omnibus communia sunt, neque omnes
et singuli eadem sacramenta recipiunt.

2. Sacramentalia aliaque opera non administrantur neque fiunt ab
omnibus eadem alacritate ac eadem devotione.

3. Absoluta libertate gaudet Deus qui omnia fortiter ac suaviter
disponit ea ordinans secundum mensuram et numerum. Ideo non tribuit
omuibus eamdem gratiam in eadem mensura.

Sacramenta quidem sunt gratiarum fonles et instituta eo fine ui per
ea homines sanctificentur. Sacramenta adinvant bomines ut reddant Deo
cultum; ideo supponunt fidem et simul eamdem alunt et roborant, unde
vocantur sacramenta fidei. In se continent gratiam ac eam conferunt reci-
pientibus. Quanto magis ea frequentant, lanto maiorems gratiam acci-
piunt si bene et melius disponuntur, quia quidquid recipitur ad modum
recipientis recipitur. '

Quare bene dispositus sanctificatur in omni vitae eventu, ita ut nul-
lus paene rerum materialium usus rvectus ac honestus ad hominem sancti-
ficandum contribuere non possit. Attamen ad hoc obtinendum requiritur
non solum sanctitas communis, sed etiam sanctitas perfecta et heroica,
ad quam non omnes et singuli homines attingere possunt. Unde omni-
bus et singulis non est una et eadem sanctitas.

His dictis, liceat mihi emendationes sequentes proponere:

a) Par. 29, lin. 24, omittatur adiectivum « plenam », Sic pur-
gatus, textus ita legitur: « Cunctis proinde perspicuum est, Dominum
omnes discipulos ad vitae christianae et caritatis perfectionem, i. e., ad
sanctificationem * vocare ».

b) In eadem paragrapho, lin. 28, loco « una » ponatur « par ».
Sic emendatus, textus ita legitur: « Proinde pro omnibus et singulis
cuiusvis status vel ordinis, sive in saeculo sive in religione degentibus,
par est christiana sanctitas »,

Ultimo. In capite praecedenti ..’ diffuse sermo fuit de laicorum
statn,” sed in hoc capite nihil specialiter agitur de laicorum wvocatione
ac "' obligatione ad sanctitatem, quasi iam sanctificati non amplius indi-
geant sanctificari, quod est valde * falsum et illogicum. Unde humiliter
puto aliquid addendum esse super eorum * vocatione ac obligatione ad
sanctitatem. Sed quia modo eloguentissime ac optime locutus est de ea
em.mus card. Cento, unde nolo vos amplius fatigare " Dixi.

In textu scripto tradito: ! pauca: ? obligantur. * in domo Domini
iuxta illorum valorem. * deest. 5 deest. ¢ deest. 7 deest.
¥ sanctitatem. ® i e cap, ITL 1 Jaicis. 1 eorum. 2 deest.

B aliquas lineas de laicorum. ¥ deest.

13
Rev.mus P. D. BENEDICTUS REETZ

Praeses Congregationis Beuronensis O.5.B.

Venerabiles Patres,

Septem observationes de cap. 1V vobis proponere mibi liceat.

Observatio prima. De titulo huius capitis multum disceptatum est
in diversis commissionibus. Secundum meam humilem opinionem, bo-
num esset illum mutare sequenti modo, sicut iam dictum est®: « De vo-
catione ad sanctitatem in Ecclesia et speciatim de Religiosis », vel ut
orientales graeco-melchitae proponunt: « De monachis et aliis religiosis ».

Ratio est haec: cap. II constitutionis de Ecclesia inscribitur: de con-
stitutione hierarchica Ecclesiae et in specie de episcopatu, et sequentur
duo schemata de episcopis et ..." de clericis,

Cap. III inscribitur: de populo Dei et speciatim de laicis, et seque-
tur ..." schema de apostolatu laicorum.

Logice omnino sequitur titulus cap. IV: de vocatione ad sanctitatem
in Ecclesia et speciatim de religiosis, et sequetur schema proprium® de
religiosis, propter momentum vitae religiosae pro tota Ecclesia.

Observatio secunda. De enuntiatione « status perfectionis ». In
art. 33 huius capitis, in pag. 21, lin, 9, legitur: « De momento statuum
petfectionis acquirendae in Ecclesia », ez passim.®

Hic dicendi modus « status perfectionis sive acquirendae sive acqui-
sitae » ... ex Summa Theologica S. Thomae desumitur et per multa
iam saecula est in usu in documentis Ecclesiae. Liceat mihi proponere
ut in hoc Concilio et in futurum non amplius loquamur de statibus per-
fectionis propter sequentem rationem:

Ex textibus S. Evangelii manifestum est Christum Dominum fun-
dasse unam sanctam Ecclesiam non insuper monasteria; omnibus prae-
dicasse regnum Dei ab hominibus oboedientia suscipiendum; ab omnibus
exegisse poenitentiam et conversionem a saeculo ad Deum; omnibus de-
disse et mandata et consilia; omnibus unam viam salutis ostendisse; om-
nes ad perfectionem Patris caelestis et ad sanctitatem vocasse, utique
gradu diversam. :

Ex historia apparet, distinctionem inter perfectos (pneumaticos et
gnosticos) et simplices fideles (pisticos) ab haereticis, gnosticis et ma-
nichaeis propositam, a Patribus Ecclesiae unanimi consensu reiectam
esse. Qua de causa non amplius Joquendum esse de statu perfectionis

etiam in hoc Concilio censeo, salva reverentia erga Aquinatem, qui in-
fallibilis non fuit et ...* homo sui temporis.

Notissimus aliquis poeta et philosophus ..." saeculo elapso scribere
potuit « nihil tam superbum esse quam monachum », forsitan quia mo-
nachi dicunt se in statu perfectionis esse. Locutio haec aliquo modo pha-
risaeismum sapit, etiam si dicatur status perfectionis acquirendae. Dica-
mus simpliciter « status religiosus », sicut habetur in cap. III schematis
de Ecclesia, pag. 6, lin. 35.

Observatio tertia: circa terminum « religiosus ». Sed nunc oritur
aova difficultas ex eo, quod membra institutorum saecularium renuunt
vocari « religiosi ». Sed nullo modo video, cur recedendum sit a termino
« religiosus », diuturno et vigenti usu probato, quia membra instituto-
rum saecularium recusant « religiosi » nominari. Etsi non sint religiosi
in sensu stricto, sunt tamen religiosi in sensu latiore. Pars maior semper
trahit minorem et certo certius instituta saecularia sunt pars minor. Ha-
bent enim 8.000 membra, dum e contra religiosi in Ecclesia sunt turba
magna quam dinumerare neque Sacra Congregatio de Religiosis potest.
Appropinquant enim ad vicies centena milia (due milioni). Retineamus
ergo titulum religiosus, qui iam a saec. vi est terminus technicus, ut ita
dicam, usualis et proprius pro iis qui vitam christianam profitentur in
vita regulari. Secundum Doctorem Angelicum « religio est quaedam vir-
tus, per quam aliquis ad Dei servitium, et cultum aliquid exhibet; et
ideo antonomastice religiosi dicuntur illi, qui se totaliter mancipant di-
vino servitio, quasi holocaustum Deo offerentes »..."

Congregatio Romana quae curam habet de iis qui secundum aliquam
regulam vivunt seu vitam religiosam secundum consilia evangelica pro-
fitentur insignitur nomine Sacrae Congregationis de Religiosis et dici
non potest Sacra Congregatio de statibus perfectionis acquirendae vel
de iis qui consilia evangelica profitentur vel quid simile.

Quartam observationem omitto, guia iam dictum est de sanctitate
ontologica et morali in boc capitulo."

Observatio quinta. Audeo bunc punctum nevralgicum tangere, nem-
pe exemptionem religiosorum.” In art. 34 huius capitis, pag. 22, lin. 8-23,
sermo est de exemptione religiosorum, quae medium necessarium est ad
unitatem internam familiarum religiosatum servandam et augendam.
Sine privilegio exemptionis numquam monachi et religiosi omnium ot-
dinum et congregationum tot ac tanta beneficia in bonum totius Eccle-
siae praestare potuissent, ut evidenter appatet ex historia Ecclesiae prae-
terita et praesenti.

Plus quam tertia pars Patrum huius Concilii sunt religiosi et ex iis
plus quam 800 episcopi missionarii. Inter theologos et peritos numerum

sat magnum videmus religiosorum scientia et doctrina praeclarorum.
Quando in hac aula disceptatum est de cap. II schematis de Ecclesia, scil.,
de episcopatu, instanter et instantius plures Patres conciliares locuti sunt
de Ecclesia missionaria et de sollicitudine episcoporum pro evangeliza-
tione totius mundi. Nibil * audivimus de facto historico temporis prae-
teriti et hodierni, quod praesertim et quasi exclusive religiosi, utique
cum adiutorio efficacissimo episcoporum, sacerdotum et fidelium, evan-
gelium praedicaverunt et praedicant usque ad fines terrae, Mandatum
Domini « Euntes docete omnes gentes » ad effectum deduci potuit prop-
ter exemptionem religiosorum quae certo certius maximum est bonum
pro tota Ecclesia.

Haec aula conciliaris S. Petri symbolum et imago est Ierusalem cae-
lestis, de quo legimus in Apocalypsi S. Ioannis: « Et murus civitatis
habens fundamenta duodecim et in ipsis duodecim nomina duodecim
apostolorum Agni ».,." '

Columpae huius templi S. Petri sunt episcopi, sed in his columnis
delitescunt et quasi se ahscondunt fundatores ordinum religiosorum:
S. Benedictus, S. Franciscus, S. Dominicus, S. Ignatius, et omnes alii.
Ex una parte proteguntur et sustentantur ab episcopis, successoribus
apostolorum, et ex altera parte fundatores ordinum cum turbis assecla-
rum suorum sustinent et adiuvant episcopos orationibus et sacrificiis,
vita contemplativa et apostolica.

Exemptio religiosorum nullo modo impedit quominus et episcopi
et fideles se invicem ad sanctitatem perducant atque mutuum adiutorivm
sibi praestent. Potius e contra.”® Relationes inter episcopos et religiosos
ordinatac sunt legibus multis, sed spiritus caritatis, prudentiae, et sa-
pientiae est qui vivificat et ita omnes erunt in pace. Ne multiplicentur
canones et leges hac in re, quia ubi leges et canones nimis urgentur,
periculum adest, ne summum jus summa fiat injuria. E contra ubi caritas
et amor, Deus ibi est, ubi vero nimietas legum et canonum, Deus non
semper ibi est.. _

Omitto sextam observationem de professione religiosa, de qua alius
loquetur.®

Observatio septima et yltima. .."" Addatur ad ultimum art. 35 hutus
capitis: « Haec sancta Synodus sollemniter declarat consilia evangelica
eorumque exercitium originis esse divinae, eorumque professionem enixe
commendat, hancque inter elementa notae sanctitatis Ecclesiae consti-
tutiva adnumerat ».

De cetero, venerabiles Patres, nobis religiosis valde placuit et causa
laetitiae fuit aestimatio vitae religiosae ez benevolentia erga religiosos

quae ex verbis em.morum cardinalium ac exc.morum episcoporum mani-
feste apparuit. Dixi.

In textu scripto tradito: ! deest, ? deest. * alterum. * proprium.
speciale, ¢ In pag. 21, lin. 1 est etiam sermo de « statu perfectionis acqui-
rendae », immo, schema quod de religiosis tractat, inscribitur « de statibus perfec-
tionis acquirendae ». " qui passim occurrit in toto schemate, § etiam ipse
fuit. ? Nietsche. © (II. 11, 186, a. 1 ¢; cf. 81, a. 1 ad 3; Contra Gentes
c. 130; Op. De perfectione vitae spiritualis, ¢. 11). W Quarta observatio: De
universali ad sanctitatem vocatione. In art, 29 cap. IV legimus in pag. 18, linn. 13-15:
« Omnis perfectionis divinus magister et exemplar, Dominus Tesus, sanctitatem
vitae, cuius ipse est auctor et consummator exstat etc. », Propono ut hic textus
sic mutetur: « Omnis petfectionis divinus auctor et consummator, Dominus Iesus,
sanctitatem vitae, cuius magister et exemplar exstat etc. », Causa huins inversionis
in eo est ut clarius appareat sanctitatem ontologicam fontem esse sanctitatis mo-
ralis, quod etiam elucet ex multis emendationibus huius schematis, quae iam pro-
positae sunt vel adhuc proponestur. Omnis sanctitas a Christo Domino, qui

5

est sanctitatis fons, profluit. 2 De exemptione religiosorum. Audeo punc-
tum neuralgicum exemptionis religiosorum tangere. 3 Ne verbulum gquidem.
" (Apoc. 21, 14). 5 deest. % Sexta observatio: De professione religiosa.

Ad art. 35, pag. 22, de professione in linn, 27-29 legimus: « Professio vero pu-
blica, in suis elementis constitutivus coram Deo et Ecclesia considerata, melior est
cum ligamine perpetuo quam cum vinculo tempotraneo suscepta ». Consentio cum
exc.mo D, Philippe, secretario S. Congregationis de religiosis, qui sequentem mu-
tationem proponit: post verbum « consideraia » scribatur « melior est professio
publica cum voto quam cum ptomissione, cum ligamine perpetuc quam cum
vinculo temporaneo, cum voto sollemni quam cum voto simplici ». " De ori-
gine divina vitae religiosae. B atque,

Moderator: Velint Patres audire! Patres, qui in suffragatione de
integro cap. VII de musica sacra votum dederunt per placet iuxta mo-
dum, modos tradere poterunt secretariatui generali crastina die.

Ad normam art. 57, par. 6, Ordinis Concilii Oecumenici Vaticani 11,
moderatores quaerunt utrum Patribus placeat disceptationi de cap. IV
schematis de Ecclesia finem imponere, servata tamen, iuxta praedictam
paragraphum, facultate loquendi S. Rom. Ecclesiae cardinalibus necnon
Patribus, qui salten 5 aliorum Patrum nomine loquuntur,

Patribus quibus propositio placet velint surgere... [Patres stant].

Schema quod subiicietur disceptationi Patrum quando disceptatio
de cap. IV schematis de Ecclesia debite fuerit absoluta, nempe quando,
ifuxta paragraphum dictam, qui adhuc loqui volunt, locuti fuerint, sche-
ma quod subiicietur disceptationi Patrum erit schema de episcopis et de
divecesium regimine.

Interim rogantur Patres qui de hoc schemate globatim sumptum

aut de primo efus capite locuturi sunt, ut nomen suum iam tradant se-
cretariatui generali. lidem Patres humanissime rogantur ut simul cum
nomine velint etiam tradere integrum textum suae interventionis.

Nunc audiatur exc.mus secretarius generalis, qui rogatur legere exi-
tum suffragationum mane peractarum.

Secretarius gemeralis: Lego imprimis exitus suffragationum circa
quinque quaesita de cap. II de Ecclesia.

Ad T quaesitum:

Praesentes votantes . . . . . . . . . . 2137
Dixerunt placer . . . . . . . . . . . 2123
non placet . . . . . . . . . 34

Ad II quaesitum:

Praesentes votantes . . . . . . . . . . 2.154
Dixerunt placet . . . . . . . . . . . 2049

non placet . . . . . . . . . 104
Votum nullum . . . . . . . . . . . 1

Ad IIT quaesitum:

Praesentes votantes . . . . . . . . . . 2148
Digerunt placer . . . . . . . . . . . 1808
non placet . . . . 336
placet iuxta modum, ergo nullurn votum 4

Ad TV quaesitum:

Praesentes votantes . . . . . . ., . . . 2.138
Dixerunt placez . . . . . . . . . . . 1717
non placet . . . . 408
placet iuxta modum, votum nulIum 1g1tur 1
Suffragia aulla . . . . . . . . . . . 12
Ad V quaesitum:
Praesentes votantes . . . . . . . . . . 2.120
Dixerunt placetr . . . . . . . . . . . 1588
non placet . . . e 525
placet iuxta modum, nulla ergo .o 4

Sufftagia nulla . . . . . . . . . . . 3

Nunc lego exitus suffragationum circa emendationes ad cap. VII
de sacra Liturgia:

Emendatio III, super qua suffragatum est heri:

Praesentes votantes . . . . . . . . . . 2157
Dixerunt placet . . . . . . . . . . . 2147

non placet . . . . . . . . . 9
Suffragivm nullum . . . . . . . . . . 1

Emendatio IV:

Praesentes votantes . . . . . . . . . . 1922
Dixerunt placer . . . . . . . . . . . 1882

non placet . . . . . . . . . 39
Votum nullvm . . . . . . . . . . . 1

Emendatio V:

Praesentes votantes . . . . . . . . . . 1941
Dixerunt place:r . . . . . . . . . . . 1.897
non placet . . . . . . . . . 41
placet iuxta modum, ergo nullum . . 1
Suffragia nulla . . . . . . . . . . . 2

Emendatio VI.

Praesentes votantes . . . . . . . . . . 1.999
Dixerunt placet . . . . . . . . . . . 1990
non placet . . . . . . . 7
placet iuxta modum, ergo nullum . . 1
Suffragivm nullum . . . . . . . . . . 1

Ergo omnes emendationes, ut iam em.mus moderator dixit, placue-
runt Patribus.

Nunc lego suffragationem super integrum cap. VII:

Praesentes votantes . . . . . . . . . . 2.096
Dixerunt placet . . . . . . . . . . . 2.080
non placet . . . . . . . . . 6
placet iuxta modum . . . . . . . 9
Votum nullum . . . . . . . . . . . 1

Moderator: Proxima congregatio generalis fiet crastina, feria V.

Em.mus P. D. Eucentus card. TisSERANT: Reponatur Sacrosanctum

Evangelium.

Secretarius genmeralis: Communico Patribus venerabilibus, corpus
exc.mi arch., mane demortui, esse expositum in ecclesia S. Annae in
Civitate Vaticana. Eius autem exsequiae fient crastina in eadem ecclesia
S. Annae, hora octava. :

ANIMADVERSIONES SCRIPTO EXHIBITAE

CIRCA QUINQUE QUAESITA QUOAD CAP. [l SCHEMATIS DE ECCLESIA

1
EMm.mus P. D. ANTONIUS carp. BACCT

Si tratta di questo: nel detto art. 3, che tratta della collegialithy dei vescovi,
si dice che deve rimanere il « fus primatiale del Papa su tutti i Pastori e fedeli ».

To ho fatto osservare che Paggettivo latino « primatiale » deriva da « primate »
ed & per lo meno ambiguo, e sembrerebbe significare che il Papa sia Primate di tutta
la Chiesa. Suggerivo pertanto di sostituire alla espressione « ius primatiale » la pa-
rola Primatus, che gia si trova nella definizione de! Concilio Vaticano I. Di ma-
niera che l'espressione veniva cambiata in « salvo Primatz Summi Pontificis
in... etc. »,

2
Em.mus P. D. MICHAEL carp. BROWNE

Prima pars huius n. 3 est vera. Altera pars quae incipit verbis et ipsum non
est suflicienti modo expressa. Necesse esset ut diceretur « ... et ipsum una cum ca-
pite suo Romano Pontifice, et nunquam sine hoc capite (libere invitante ad deli-
berandum et libete approbante deliberata) plena et suprema potestate in univer-
sam Ecclesiam pollere ».

Verba quae in textu impresso ponuntur in uncinis, scil. « cuius salvum et
integrum remanet ius primatiale in omnes pastores et fideles » — ut mihi vide-
tur — non sufficiunt,

Quaeri enim potest: an jus primatiale in omnes pastores et fideles includat;
necne, ius inalienabile Romani Pontificis ad invitandum, vel pon invitandum, epi-
scopos ad deliberandum, secundum eius altissimam prudentiam, Spiritu Sancto
ipsum adsistente?

Quaestio analoga poni posset quoad eius ius approbandi deliberata,

3

Em.mus P. D. FRANCISCUS carp. SPELLMAN
Archiepiscopus Neo-Eboracensis

Tres priores propositiones approbo et commendo ut congregationi generali
subiiciantur his quidem rationibus:

Ad primam propositionem. In sacra theologia ut certum habetur consecra-
tionem episcopalem esse summum gradum sacramenti Ordinis,

Ad secundam propositionem. Omnis episcopus legitime consecratus plenitu-
dinem sacramenti Ordinis habet et capax est potestatis iurisdictionis episcopalis.
Est tantum per accidens et de iure ecclesiastico quod aliquis episcopus jurisdictio-
nem episcopalem non possidet, De facto in hoc Concilio Oecumenico adsunt multi
episcopi mere auxiliares, qui facultatem habent de omnibus actis ipsius Concilii
suffragium ferendi, Ttem in rebus, quae ad totum episcopatum per mundum disper-
sum pertinent, partes suas habere possunt.

Ad tertiam propositionem, Eam sic melius formulandam esse puto: Utrum
placeat Patribus declarare corpus seu collegium episcoporum, guod collegio apo-
stolorum in munere evangelizandi, sanctificandi et pascendi succedit, una cum
capite suo Romano Pontifice et nunquam sine hoc capite, unum subiectum plenae
et supremae potestatis in universam Feclesiam inre divino constitui?

Loco indivisum subiectum ponitur uxnum subiectum, quo sensus intentus recte
exprimitur et excluditer difficultas a pluribus Patribus proposita, scilicet « in-
divisum » subiectum esse ambiguum et ita intelligi posse ut Romanus Pontifex
iam non valeret per se solum in universam Ecclesiam agere,

Ad guartem propositionem, Hanc propositionem, in tribus partibus consi-
stentem, ex toto supprimendam esse puto, atque hoc sensu votum meum plena-
riae sessioni Concilii iam proposui. Haec propositio quidem spectat tantum Eccle-
siam latinam, quum non paucae Ecclesiae orientales diaconatum permanentem
adhuc retineant, et ipsa Sancta Synodus ob rationes ad orientales specialiter atti-
nentes exoptat ut, ubi diaconatus permanens in desuetudinem venit, iterum vigeat
(schema de Ecclesiis orientalibus, n. 30). In Ecclesia latina autem conditiones
hac de re prorsus diversae sunt. In saeculis prioribus, ob Ecclesiae largam diffusio-
nem in occidente, sacerdotes fideles satis curare non potuerunt, ita ut fere omnes,
qui in sacrum ministerium assumi voluerunt, sacerdotes ordinati sunt et diaconi
permanentes gradatim evanuerunt, Hodie autem, etiam sine diaconatu permanentt,
revera multae sunt dioeceses quae sacerdotes numero sufficienti non habent.

Ex altera parte, hodie multi habentur religiosi laici et sodales institutorum
saecularium, qui munus diaconi maxima ex parte adimplent, Praeterea magis ac
magis crescit numerus laicorum, qui servitio Ecclesiae sese devovent, quod qui-
dem hoc sacrum Concilium ut foveatur et augeatur exoptat, Eo vel minus ergo
datur necessitas ut diaconatus permanens restituatur.

Denique prae oculis habendum est propositum, ut diaconatus permanens in-
stauretur, maxima ex parte procedere videtur a fautoribus Liturgiae, qui usus Eccle-
siae antiquae instaurare vellent quin conditiones actu vigentes perpendant, Hac de
re fuvat revocare declarationem Pii XI: « vetus usus, non idcirco dumtaxat quod
antiquitatem sapit ac redolet, aptior ac melior existimandus est vel in semetipso,
vel ad consequentia tempora novasque rerum conditiones quod attinet,.. non sa-

e

plens tamen, non laudabile est omnia ad antiguitatem gquovis modo reducere »
(Litt. enc. Mediator Dei, A.A.S. 39, vol. XIV, pag. 545). Haec quidem optime
pertinent ad propositum diaconatum permanentem restituendi. ,

Comimendo ergo ut propositio de diaconatu permanenti cadat et congrega-
tioni generali non proponatur.

4

Excmus P, D. CAROLUS EDUARDUS SABOIA BANDEIRA DE MELLO
Episcopus Palmensis

1. Placet, etsi clarius exprimere deberetur: episcopatum continere omnem
sacramentalitatem sacramenti Ordinis, omnia munera sacerdotalia et non-sacerdo-
talia, quae ab hoc Ordine fluunt,

2. Placet, quia est verum, Verumtamen timetur terminus « corpus », vel
etiam, si usurpatus esset « collegium », quia non dicitur in quo sensu accipiendus.

3. Non placet. In formulatione data quaestioni, invenitur contradictio cum
doctrinis Conciliorum oecumenicorum, inde a Constantiensi. Et adiungi debet:
nunquam sine hoc capite ef semper supra hoc collegium. Quare nunquam dicitur
hoc a Getmanis? Dicant semel saltem « supra » collegium, et eis credemus. Vi-
tant hoc verbum, fortasse ne offendant protestantes. Sed in expositione verae
doctrinae catholicae hoc verbum omnimode ponendum est.

4. Non placet, quia captiosum est expressum, Volunt approbationem de re,
quae adhuc disputatur. Volunt approbationem de « de iure divino ». Captiose
quaestio posita est: qui dicit placet, approbat collegium in sensu quo quidam
volunt et approbatio haec ab his usurpabitur ad faciendum schema. Praeterea ap-
probat potestatem episcoporum iuxtz Romanum Pontificem, quia non dicitur ex-
presse, quando collegium cum Romano Pontifice constituent (quod autem iam
antea in Conciliis Oecumenicis praeteritis declaratum est). Demum tacite affir-
mat Pontificem Romanum esse tantum caput et non etiam rectorem independen-
tem a corpore episcoporumn.

5. Placet, dummodo non ptaeceptive treinstituatur,



